
 

ᐃᓄᑦᑎᑐᑦ ᐅᖃᐅᓯᓕᕆᓂᐅᑉ ᐱᕈᑉᐸᓕᐊᑎᑕᐅᒐᓱᐊᕐᓂᖓᑕ ᓇᓗᓀᒃᑯᑕᖓ-ᐊᕐᕿᐅᒪᕝᕕᒃ ᐱᓇᓱᐊᖃᑕᐅᓂᖓᑕ ᐱᓇᓱᐊᕋᑦᓴᖓ  ᓄᓇᕗᑦ  

  

ᐃᓅᓕᓚᐅᕐᑎᓇᒍ     

ᑐᑭᓯᒪᐅᑎᓂᕐᒧᑦ ᐱᒍᓐᓇᑕᖏᑦ  ᐃᓚᒌᓂᒃ ᐃᑲᔪᕐᓯᒋᐊᕈᑏᑦ ᐃᒣᒋᐊᖁᔨᒍᑏᓪᓗ 

● ᓂᐱᓂᒃ ᐃᓕᑦᓯᓲᖅ, ᑐᓴᕐᓂᔮᕈᑎᒥᒃ, ᓱᕐᕋᓂᒃ ᐃᓪᓕᐊᒦᒐᓗᐊᕋᒥ  

 

● ᓄᑕᕃᑦ ᐅᖄᕕᒋᓗᒍ    

● ᐃᖕᖏᓗᑦᑖᕕᒋᖃᑦᑕᓗᒍ/ᐃᓇᖁᖃᑦᑕᓗᒍ 

● ᓂᐱᓕᔭᕐᑐᓃᑦᑎᓗᒍ ᐃᓄᓐᓂ ᐊᒥᓱᓂ   ᐃᓅᓯᖓᓂ.  

0-6-ᓂᒃ ᑕᕐᕿᓕᒃ    

ᐅᖃᖃᑕᐅᒍᓐᓇᓂᖓ ᑕᑯᒃᓴᐅᓕᕐᑐᖅ ᑌᒣᓪᓗᐊᓕᕐᓱᓂ  ᐃᓚᒌᓂᒃ ᐃᑲᔪᕐᓯᒋᐊᕈᑏᑦ ᐃᒣᒋᐊᖁᔨᒍᑏᓪᓗ 

● ᐃᓄᓐᓂᒃ ᐅᖄᖃᑎᒌᑦᑐᓂᒃ ᑕᑯᓐᓇᓲᖅ  

● ᐃᓕᑕᕐᓯᒍᓐᓇᑐᖅ ᑲᑎᒪᓕᓂᕐᒥᑕ ᑮᓇᖏᓐᓂᒃ ᓂᐱᖏᓐᓂᓗ   

● ᑮᓇᐅᑉ ᓂᒪᕐᓂᖏᓐᓂᒃ ᐃᑦᔪᐊᖃᑦᑌᒍᓲᖅ ● ᑐᑭᓯᔭᐅᒍᒪᓲᖅ: o ᕿᐊᑦᓱᓂ o 

ᖃᖓᑦᓱᓂ, ᐃᔪᕐᓱᓂ  

o ᑎᒥᐅᑉ ᓂᒪᕐᓂᖓᓂᒃ, ᐆᑦᑑᑎᒋᓗᒍ, ᖁᐊᕐᓵᑐᖅ 

ᓂᐱᕆᑦᑐᒦᓕᑐᐊᕋᒥ o ᐃᔨᖏᒃ ᓂᒪᕐᑑᒃ, ᐆᑦᑑᑎᒋᓗ, ᐃᓄᓐᓂᒃ 

ᑕᑯᓐᓇᑐᖅ o ᓱᓇᓗᑳᓂᒃ ᑎᒍᓚᔪᖅ o ᑮᓇᖓᑕ ᓂᒪᕐᓂᖏᑦ  

o ᐅᓪᓛᑯᑦ ᓱᕐᕙᓛᔪᐃᑦ- ᐃᒐᔪᖅ, ᖃᓂᕐᒥᓂᒃ ᐃᕐᕈᐃᔪᖅ, 

ᐅᖃᓕᕐᑐᐊᑐᖅ, ᓱᑲᑦᑐᐊᓘᑦᓱᓂ ᐅᖄᔪᖅ- ᐊ, ᐃ, ᐅ ᕙᓪᓗᓂᒃ  

  

ᑐᑭᓯᓇᕐᑎᓯᒋᐊᓪᓚᐅᑏᑦ   

● ᑲᒃᑲᓛᖅ ᑐᑭᓯᔭᐅᒍᒪᒍᓐᓇᓕᕐᑐᖅ o ᓈᒻᒪᓴᖏᓂᕐᒥᓂᒃ, ᖁᓄᒍᓂ (ᐆᑦᑑᑎᒋᓗᒍ, 

ᕿᐊᓗᓂ ᐊᓕᐊᖕᖏᑯᓂ ᓱᓇᑐᐃᓐᓇᒥᒃ) o ᓱᓇᑐᐃᓐᓇᒥᒃ ᑐᑦᓯᕋᕐᑐᖅ 

ᓱᖁᔨᑦᓱᓂᓘᓐᓃᑦ (ᐆᑦᑑᑎᒋᓗᒍ, ᕿᐊᔪᖅ ᐃᒻᒧᒍᑦᓱᓂ) o ᐱᖕᖑᐊᖃᑎᑦᓭᓘᕐᓱᓂ o 

ᑲᖐᒋᔭᐅᒍᒪᑦᓱᓂ  

● ᑲᒃᑲᓛᑦ ᐅᖃᕇᑐᐃᓐᓇᖃᔭᖕᖏᓚᑦ: ᐃᓄᒻᒪᕆᓐᓄᑦ ᐱᐅᓯᖓ ᑐᑭᓯᒪᔭᐅᒋᐊᓖᑦ 

ᑭᖕᖒᒪᔭᖏᑦ. 

.  

   

● ᑲᒃᑲᓛᑉ ᑮᓇᕐᒥᒍᑦ ᑐᑭᓯᔭᐅᒍᒪᐅᑎᖏᑦ ᐃᓕᑦᓯᒐᓱᐊᕐᓗᒋ, ᑎᒥᖓᑕ 

ᓂᒪᕐᓂᖓ, ᓂᐱᖏᑦ ᖃᓄᐃᓕᒐᓱᐊᕐᒪᖔᓪᓗ ᑐᑭᓯᒐᓱᐊᕐᓗᒋᑦ.    

● ᐅᖄᓕᑐᐊᕈᕕᑦ, ᕿᑐᕐᙰᑦ ᑮᓇᕐᓃᕕᑦ ᑕᑯᓐᓇᑎᑦᓯᐊᕋᓱᐊᕐᓗᒍ 

ᐃᔨᓐᓃᕕᑦ ᑕᑯᓐᓇᑎᓪᓗᒍ  

● ᐃᓱᒪᑦᓴᓯᐅᕐᓗᑎᑦ ᐃᓇᖁᐃᒍᑎᒥᒃ ᕿᑐᕐᖓᓂ ᓄᐃᑦᓯᒋᐊᒥᒃ 

ᐃᓇᖁᓗᑭᖃᑦᑕᓗᒍᓗ. ᐃᓄᒻᒪᕆᒻᒧᑦ ᐃᑲᔪᕐᑕᐅᒍᒪᓗᑎᒃ 

ᐃᑲᔪᕐᑕᐅᒋᐊᖃᕈᕕᑦ  

● ᓇᓪᓕᒋᕙᓪᓛᓗᒍ ᐅᖄᕕᒋᖃᑦᑕᓗᒍ ᐃᓅᖃᑎᒋᑦᓯᐊᓂᐊᕋᕕᐅᒃ ᓄᑕᕃᑦ   

● ᓄᑕᕃᑦ ᓂᑦᔮᑎᒋᐅᕐᓴᖃᑦᑕᓗᒍ: o ᐃᓄᐃᑦ ᐅᖃᐅᓯᖓᓂᒃ ᒪᓕᑦᑐᓂᒃ  

o ᐃᖕᖏᓗᑦᑖᕕᒋᖃᑦᑕᓗᒋᑦ ᐃᓇᖁᕐᓗᒋᓘᓐᓃᑦ o ᓂᐱᓂᑦ 

ᐊᑦᔨᒌᖕᖏᑐᓂᒃ ᐊᑐᕐᓗᑎᑦ ᐅᑯᓂᖓ ᑎᒻᒥᐊᑦ ᓂᐱᖏᓐᓂᒃ ᐊᓯᖏᓐᓂᓗ 

ᐊᕙᑎᒥᒃ ᐱᔪᓂᑦ. ᐆᑦᑑᑎᒋᓗᒍ, ᑎᒻᒥᐅᑎᑐᑦ ᓂᑦᔮᓗᑎᑦ “ᖄᕐᕿᓕᕐᑐᖅ” 

ᑎᒻᒥᐊᒍᔭᕐᓗᑎᑦ   

o ᕿᑐᕐᖓᐱᑦ ᓂᓪᓕᐊᔭᖓᓂᒃ ᐃᑦᔪᐊᖃᑦᑌᓗᑎᑦ.  

6ᒥᑦ 12ᒧᑦ ᑕᕐᕿᓖᑦ  

ᐅᖃᖃᑕᐅᒍᓐᓇᓂᖓ ᑕᑯᒃᓴᐅᓕᕐᑐᖅ ᑌᒣᓪᓗᐊᓕᕐᓱᓂ ᐃᓚᒌᓂᒃ ᐃᑲᔪᕐᓯᒋᐊᕈᑏᑦ ᐃᒣᒋᐊᖁᔨᒍᑏᓪᓗ 

ᑐᑭᓯᒍᓐᓇᓂᖓ  

● ᑕᑯᓐᓇᓲᖅ ᐃᓄᓐᓂᒃ/ᓱᓇᓗᑳᓂᒃ  

● ᐅᖃᐅᓰᑦ ᐃᓚᖏᓐᓂᒃ ᑐᑭᓯᒪᔪᖅ ᑭᓯᐊᓂ ᐃᑲᔪᕐᑕᐅᓗᑭᒋᐊᖃᓲᖅ ᐊᒡᒐᒧᑦ 

ᐅᖄᔪᒧᑦ ᑐᑭᓯᓂᐊᕐᒪᑦ   

ᐅᖄᓂᖅ/ᑐᑭᓯᒪᖃᑎᒌᓐᓂᖅ 

● ᐃᓕᓐᓂᐊᓲᑦ/ᐃᑦᔪᐊᖃᑦᑌᓲᖅ ᐃᓄᓐᓂᒃ ᐅᖄᔪᓂᒃ   

● ᐅᖄᕆᐊᓪᓛᓲᖅ ᐅᖃᐅᓯᕐᓂᒃ ᓱᑲᑦᑑᓱᓂᓗ ᑐᑭᖃᕋᓂ ᐊᕕᑦᑐᓯᒪᓂᖏᓐᓂᒃ 

ᐅᖃᐅᓰᑦ, ᒪᒪᒪ, ᑖᑕᑕ, ᐱᐱᐱ, ᐅᐳᑐ  

● ᓂᐸᓕᔭᓲᖅ/ᓂᐱᐅᑉ ᐊᕕᑦᑐᓯᒪᓂᖏᓐᓂᒃ ᐅᖃᐅᓯᐅᔮᕐᑎᓗᒋᑦ   

● ᐊᒡᒐᒧᑦ ᐅᖄᓯᓲᖅ (ᐆᑦᑑᑎᒋᓗᒍ, ᑕᓕᕐᒥᓂᒃ ᖁᒻᒧᐊᑎᑦᓯᓱᓂ ᑎᒍᔭᐅᒍᒪᑦᓱᓂ: 

ᑕᑯᔭᐅᑎᑦᓯᒐᓱᐊᕐᓱᓂᓗ ᓱᓇᑐᐃᓐᓇᓂᒃ; ᓄᓪᓗᐊᑐᕐᓱᓂ)  

● 9ᒥᑦ-12ᒧᑦ ᑕᕐᕿᖃᒐᓛᓕᕐᓱᓂ ᑎᒃᑯᑐᑲᑦᑕᓯᓲᖅ ᓱᓇᑐᐃᓐᓇᓂᒃ ᐃᓄᓐᓂᓗ   

● 12ᓂᒃ ᑕᕐᕿᖃᒐᓛᓕᕐᓱᓂ ᐅᖃᐅᓯᕐᓂᒃ ᐊᒥᓲᖕᖏᑐᓂᒃ ᐅᖄᒍᓐᓇᓯᔪᖅ, ᓄᑕᕌᐅᑉ 

ᐅᖃᐅᓯᖏᓐᓂᒃ ᐅᖃᓗᑭᓐᓂᓴᐅᑦᓱᓂ (ᓄᑕᕋᐅᔭᕐᑐᖅ) ᓂᐱᐅᑉ ᐊᕕᑦᑐᓯᒪᓂᖓᑕ 

ᐅᖃᕆᐊᑭᓐᓂᖏᓐᓂᒃ ᐊ, ᒪ, ᑕ, ᐸ- (ᐆᑦᑑᑎᒋᓗᒍ, ᒻᒪ, ᐊᑖᑕ, ᐊᓈᓇ, ᐊᒪᖅ, 

ᐊᐹᐊ, ᖄᖄ, ᐊᒫᒪ)  

  

ᑐᑭᓯᓇᕐᑎᓯᒋᐊᓪᓚᐅᑏᑦ   

● ᑲᒃᑲᓛᑦ ᑐᑭᓯᔭᐅᒍᒪᓲᑦ o ᐊᓕᐊᖕᖏᓇᒥ, ᐊᖏᖕᖏᓇᒥ o 

ᐱᖕᖑᐊᖃᑕᐅᒍᒪᓕᕋᒥ ᐃᓄᓐᓄᑦ o ᑲᖐᒋᔭᐅᒋᒪᓕᕋᒥ  

o 12-ᓂᒃ ᑕᕐᕿᖃᕆᐊᕕᑦᓱᑎᒃ, ᓱᓇᑐᐃᓐᓇᓂᒃ ᑐᑦᓯᕋᓲᑦ 

ᐊᐅᓚᑦᔭᖁᔨᑦᓱᑎᓘᓐᓃᑦ ᐊᒡᒐᒥᓄᑦ ᐅᖄᑦᓱᑎᒃ, ᑎᒃᑯᑐᕐᓱᑎᒃ, 

ᐅᖃᖃᑦᑕᓱᑎᒃ ᐊᒥᓲᖕᖏᑐᓂᒃ   

o ᑐᖕᖓᓱᑦᑎᓯᓂᖅ  

● ᑲᒃᑲᓛᑦ ᑐᑭᓯᒪᔭᐅᒍᒪᓯᓲᒍᕗᑦ ᑐᕃᓐᓇᓱᑎᒃ: ᑐᑭᓯᖃᑎᓂᕐᒥᒃ ᐊᑐᕐᑐᒥᒃ 

ᖃᐅᔨᒪᓕᕋᒥᒃ  

● ᑲᖐᓱᖃᑎᒌᓐᓂᖅ: ᓱᓇᑐᐃᓐᓇᒥᒃ ᑎᒃᑯᑐᓲᖅ ᐃᓄᒻᒪᕆᒻᒥᒃ ᑕᑯᓴᓂᐊᓕᕋᒥ (9-ᒥᒃ 

12-ᒧᑦ ᑕᕐᕿᓕᒃ) 

  

● ᑲᒃᑲᓛᑉ ᐅᖄᓂᖓᓂᒃ ᑮᓇᕐᒥᓄᑦ ᐃᓕᑦᓯᒐᓱᐊᕐᓗᑎᑦ, ᑎᒥᖓᑕ 

ᓂᒪᕐᓂᖓᒍᑦ, ᓂᐱᒐᒍᓪᓗ ᖃᐅᔨᒐᓱᐊᕐᓗᒋᑦ ᖃᓄᖅ ᑐᑭᖃᕐᒪᖔᑕ.  

● ᐃᓇᖁᖏᓐᓇᖃᑦᑕᓗᒍ ᐅᖃᐅᓰᓪᓗ ᓇᓪᓕᒍᓱᕙᓛᓗᓂ ᓄᑕᕃᑦ 

ᐃᓅᖃᑎᒋᑦᓯᐊᓂᐊᕋᕕᐅᒃ   

● ᐃᔨᖏᒃ ᑕᑯᓐᓇᓗᒋᒃ ᐅᖄᕕᒋᓕᕈᕕᐅᒃ  

● ᐊᐹ’ ᓚᖕᖑᐊᖃᑦᑕᓗᒍ ᐱᖕᖑᐊᖃᑎᒋᓗᒍ    

● ᐃᖕᖏᕕᒋᓗᒍ ᐃᓇᖁᕐᓗᒍᓗ ᓄᑕᕋᖅ. ᐃᖕᖏᕈᓯᓕᐅᕈᓐᓇᐳᑎᐊᓪᓛᑦ 

● ᐅᖄᖃᑦᑕᓗᑎᒃ ᐊᒡᒐᒧᑦ ᐅᖄᒋᐊᑭᑦᑐᓂᒃ: ᐆᑦᑑᑎᒋᓗᒍ, ᙯᒍᒃ (give 

me), ᒪᒣᑦᑑ (it smells bad) ᐯᐯ, ᐋᖅ (watch out), ᐊᑖᖅ (hurts)   

● ᓄᑕᕋᖅ ᐊᓕᐊᒋᔭᒥᓂᒃ ᖃᐅᔨᔭᐅᑎᑦᓯᒐᓱᐊᓕᕐᐸᑦ 

ᓱᓇᑐᐃᓐᓇᒥᒃ/ᐃᓄᒻᒥᒃ/ᐊᑦᔨᖑᐊᒥᒃ/ (ᑕᑯᓐᓇᓗᓂ, ᑎᒃᑯᑐᕐᓗᓂ, 

ᑎᒍᓯᓗᓂ), ᐊᑎᖓᓂᒃ ᐅᖃᕐᓗᑎᒃ ᖃᐅᔨᕙᓪᓚᓗᒍ  

● ᓄᑕᕋᖅ ᐅᖃᕆᐅᕐᓴᑎᓗᒍ ᐅᖃᐅᓯᕐᓂᒃ ᐅᖃᕈᓐᓇᕆᐊᓕᖏᓐᓂᒃ. ● 

ᐅᖃᕆᐅᕐᓴᑎᓗᒍ ᑎᒃᑯᑐᖃᑦᑕᓗᑎᑦ ᓱᓇᑐᐃᓐᓇᓂᒃ ᐊᑎᖏᓪᓗ ᑌᓗᒋᑦ ● 

ᐊᖏᕐᓗᒋᑦ ᐅᖃᕐᑕᖏᑦ ᐅᖃᕆᐅᕐᑎᒐᓱᐊᕐᓗᒍᓗ ᐅᖃᖃᑦᑕᑕᖏᓐᓂᒃ 

ᑐᑭᖃᖕᖏᑲᓗᐊᕐᐸᑕ ᐅᖃᕐᑕᖏᑦ.  

● ᑐᓵᑎᖃᑦᑕᓗᒍ ᓱᕐᕋᓂᒃ ᐊᑦᔨᒌᖕᖏᑐᓂᒃ ᐆᑦᑑᑎᒋᓗᒍ ᑎᒻᒥᐊᕙᓛᑦ 

ᐊᓯᖏᓪᓗ ᐊᕙᑎᒥ ᓱᕐᕓᑦ. ᐆᑦᑑᑎᒋᓗᒍ, ᓂᑦᔮᓗᑎᑦ  

“ᖄᕐᕿᓕᕐᑐᖅ” ᑎᒻᒥᐊᒍᓂᖓᓂᒃ ᑐᑭᓯᓂᐊᕐᒪᑦ   

● ᑕᓵᑎᓗᒍ ᐃᓄᑦᑎᑐᑦ ᑐᓵᒋᐊᓕᖏᓐᓂᒃ   

12-ᒥᑦ 18-ᒧᑦ ᑕᕐᕿᓕᒃ  

ᐅᖄᖃᑕᐅᒍᓐᓇᓂᖓ ᑕᑯᒃᓴᐅᓕᕐᑐᖅ ᑌᒣᓪᓗᐊᓕᕐᓱᓂ ᐃᓚᒌᓂᒃ ᐃᑲᔪᕐᓯᒋᐊᕈᑏᑦ ᐃᒣᒋᐊᖁᔨᒍᑏᓪᓗ 

ᑐᑭᓯᒍᓐᓇᓂᖓ 

● ᐊᑎᕐᓂᒃ ᑐᑭᓯᒪᔪᖅ ᓱᓇᑐᐃᓐᓇᓂᒃ ᐊᑐᓗᑭᑦᑐᓂᒃ, ᓂᒪᕐᑐᓂᒃ ᐊᒻᒪᓗ 

ᐃᓄᓐᓂᒃ ᐊᒡᒐᒧᑦ ᐅᖄᖕᖏᑐᓂᒃ ᐆᑦᑑᑎᒋᓗᒍ, ᓇᓴᖅ, ᙯᒋᑦ ᐊᓈᑦᓇᓯᐊᖅ  

 

ᐅᖄᔪᖅ/ᑐᑭᓯᔭᐅᒐᓱᐊᕐᑐᖅ 

  

● ᑐᑭᓯᔭᐅᒍᒪᒍᑎᖃᓲᖅ ᓱᓇᑐᐃᓐᓇᓂᒃ ᐊᑐᕐᓱᓂ; ᐆᑦᑑᑎᒋᓄᒍ ᐱᖕᖑᐊᒥᒃ 

ᑐᓂᔨᑦᓱᓂ ᐱᖕᖑᐊᖃᑎᖃᕈᒪᓕᕋᒥ; ᐅᓕᑲᒃᑕᒥᒃ ᑐᓂᔨᑦᓱᓂ ᐊᓂᕐᕋᒍᒪᓕᕋᒥ, 

ᖃᓪᓗᑎᒥᒃ ᑐᓂᔨᑦᓱᓂ ᐃᒥᕈᓕᕋᒥ 

● ᑐᑭᓯᔭᐅᒍᒪᓲᖅ ᐊᒡᒐᒥᓄᑦ ᐅᖄᑦᓱᓂ; ᐆᑦᑑᑎᒋᓗᒍ ᑎᒃᑯᑐᕐᓱᓂ, ᐸᑎᑦᑕᓱᓂ, 

ᑕᑯᑎᑦᓯᓱᓂ 

● 18-ᓂᒃ ᑕᕐᕿᖃᓕᕐᓱᓂ 10-ᒥᑦ-50-ᒧᑦ ᐅᖃᓲᖅ ᐊᑎᕐᓂᑦ, ᓱᓇᑐᐃᓐᓇᓂᒃ, 

ᓂᒪᕐᑐᓂᒃ ᑕᕐᕿᖃᓕᕐᓱᓂ; ᐆᑦᑑᑎᒋᓗᒍ, ᐊᓈᓇ, ᐲᐱ, ᐊᒃᑲ, ᓇᐅᒃ  

● ᐅᖃᓗᐊᑲᑦᑕᕈᓐᓇᑐᖅ ᐆᑦᑑᑎᒋᓗᒍ, ᐅᖃᓲᖅ “ᕿᒻᒥᖅ” (dog) ᓚᒐᓱᐊᕐᓗᓂ 

“ᓇᓄᖅ” (bear)  

● ᐊ, ᐃ, ᐅ ᓂᒃ ᑲᑎᒪᑎᑦᓯᑐᐃᓐᓇᕆᐊᓕᒃ ᐅᖃᓕᕈᓂ ᑐᓵᑦᓱᒋᑦ ᑐᑭᒧᔮᕐᑐᓂᒃ.  

● ᐅᑯᓂᖓ ᐅᖃᑐᐃᓐᓇᕆᐊᓕᒃ ᓂᐱᓂᒃ ᐊ, ᐃ, ᐅ, ᒪ, ᓇ, ᐸ, ᑎ ᑭᓯᐊᓂ 

ᐃᓚᖏᓐᓂᒃ ᓂᐱᓂᒃ ᐅᖃᕐᖃᔭᖕᖏᑐᐃᓐᓇᕆᐊᓕᒃ ᐃᓱᖏᓐᓂᓗ.  

 

ᑐᑭᓯᓇᕐᑎᓯᒋᐊᓪᓚᐅᑏᑦ 

 

● ᑲᒃᑲᓛᖅ ᑐᑭᓯᔭᐅᑎᒐᓱᐊᓲᖅ o ᓈᒻᒪᓴᖕᖏᓇᒥ, ᑲᒪᒍᒪᖕᖏᓇᒥ, ᓱᓇᑐᐃᓐᓇᒥ 

ᑐᑦᓯᕋᓕᕋᒥ ᐅᕝᕙᓘᓐᓃᑦ ᓂᒪᕈᒪᓕᕋᒥ o ᐱᖕᖑᐊᖃᑎᖃᕈᒪᑦᓱᓂ o 

ᑐᖕᖓᓱᑦᑎᓯᓕᕋᒥ o ᑲᖐᒋᔭᐅᒍᒪᓕᕋᒥ o ᐅᖃᕈᒪᓕᕋᒥ  

● ᐅᖄᑦᓱᓂ ᐊᑑᑎᔭᐅᔪᓂᒃ ᑕᒐᑕᒐᐅᔪᖅ  

● ᕿᑐᕐᙰᑦ ᐅᖄᕕᒋᖃᑦᑕᓗᒍ, ᐃᓕᓴᕐᓗᒍ ᐅᖃᐅᓯᕐᓂᒃ ᖃᐅᑕᒫᑦ 

ᐊᑐᕆᐊᓕᖏᓐᓂᒃ ᐃᓅᓯᖓᓄᑦ  

● ᐅᖄᓗᑎᑦ, ᑎᒥᑉᐱᑦ ᓂᒪᕐᓂᖓ ᑐᑭᓯᔨᔭᐅᑎᒐᓱᐊᑐᐃᓐᓇᕈᓐᓀᓗᒍ 

ᐊᒡᒐᒧᓪᓘᓃᑦ ᑐᑭᓯᔭᐅᑎᒐᓱᐊᕈᓐᓀᓗᑎᑦ,   

● ᑕᑯᔭᖏᑦᑕ ᐊᑎᖏᑦ ᑌᖃᑦᑕᓗᒋᑦ: ᐱᖕᖑᐊᑦ, ᐃᓚᑎᒃ, ᓂᖀᑦ  

● ᐅᖃᕆᐅᕐᓴᑎᓪᓗᒍ ᑎᒃᑯᑐᕐᓗᑎᑦ ᐆᑦᑑᑎᒋᓗᒍ, ᑌᔭᐅᒍᓯᖏᑦ ᐅᖃᕐᓗᒋᑦ 

ᑐᑭᓯᓇᕐᑎᓗᒋᑦ ᐅᖃᐅᓯᕐᓂᒃ ᐊᑐᕐᓗᑎᒃ ᐃᑭᑦᑐᓂᒃ.    

● ᐅᖃᐅᓯᕐᓂᒃ ᐃᓕᓴᕐᓗᒍ ᓂᒪᕐᓂᒧᐊᖓᔪᓂᒃ/ᐊᒡᒐᒧᓪᓗ ᐅᖄᓂᕐᒧᐊᖓᔪᓂᒃ.  

ᐆᑦᑑᑎᒋᓗᒍ, ᐅᖃᐅᑎᓗᒍ, “ᐃᒥᖅ ᐃᒥᓕᑐᐊᕐᐸᑕ ᐅᖃᕐᓗᑎᑦ “ᓇᓴᖅ” 

ᓇᓴᖓᓗ ᑎᒃᑯᑐᕐᓗᒍ  

● ᕿᒥᕐᕈᓗᑎᒃ ᐊᑦᔨᖑᐊᓂᒃ ᓇᓗᓇᖕᖏᑐᓂᒃ ᐊᑐᐊᒐᕐᓃᑐᓂᒃ 

ᐊᑐᐊᒑᐱᓐᓂᓘᓐᓃᑦ ᐊᑦᔨᖑᐊᕐᑕᓕᓐᓂᒃ. ᐃᓄᑦᑎᑑᕐᑐᓂᒃ 

ᐱᑕᖃᖕᖏᑐᐊᕈᕕᑦ, ᕿᒥᕐᕈᑕᑎᒃ ᐃᓄᑦᑎᑑᓕᕐᑎᓗᒋᑦ. 

ᐊᑐᐊᒐᓕᐅᕈᓐᓇᒥᔪᑎᒃ ᓇᒻᒥᓂᖅ ᓯᑯᑦᓴᔭᓂᒃ ᒪᖏᑦᑕᓴᔭᕐᓂᒃ/ᕿᒥᐊᑦᓴᔭᕐᒥᓗ 

ᐊᑐᕐᓗᑎᒃ, ᐊᑦᔨᖑᐊᕐᑕᓕᒻᒥᒃ ᐊᓪᓚᖑᐊᕐᑕᕕᓂᕐᓃᕕᑦ ᐊᑦᔨᖑᐊᓂᓘᓐᓃᑦ 

ᐊᑐᐊᒑᐱᓐᓂᑕᕐᓂᒃ, ᑎᑭᓴᐅᑎᓂᒃ ᖃᕆᑕᔭᒥᓂᑕᕐᓂᓘᓐᓃᑦ. 

ᒪᑉᐲᑎᖃᑦᑕᓗᒋᑦ. ᑕᑯᔭᑎᒃ ᐅᖄᖃᑎᑕᓗᒋᑦ, ᐊᐱᕐᓱᖃᑦᑕᓗᒍ 

ᑭᐅᒋᐊᑭᑦᑐᓂᒃ  

● (ᓱᓇ, ᓇᓂ, ᑭᓇ, -ᓕ, ᓇᐅᒃ) ᐃᑲᔪᖃᑦᑕᓗᒋᑦ ᑭᐅᑎᓪᓗᒋᑦ 

ᐃᑲᔪᕆᐊᖃᑐᐊᕐᐸᑕ   

● ᓈᓚᓪᓗᒍ - ᑐᓄᒍᓐᓀᓗᒍ  

● ᑫᓪᓗᑐᕐᓗᒍ ᐅᐱᒋᕙᓪᓛᓗᒋᓪᓗ ᐅᖃᐅᓯᖏᑦ  

● ᓄᑕᕋᖅ ᐅᖃᐅᓯᕐᒥᒃ ᐅᖃᑐᐊᕐᐸᑦ, ᐃᑦᔪᐊᖃᑦᑕᖃᑦᑕᓗᒍ 

ᑕᑭᓂᕐᓴᐅᒫᐱᑎᓪᓗᒍ ᐃᓚᐅᕐᑐᓗᒍ ᐊᕕᑦᑐᓯᒪᔪᓂᒃ ᐅᖃᐅᓯᐅᑉ 

ᐃᓚᒋᒍᓐᓇᑕᖏᓐᓂᒃ.  ᐆᑦᑑᑎᒋᓗᒍ, ᐅᖃᑐᐊᕐᐸᑦ “ᐊᒫᒪ” ᐊ 

“ᐊᒫᒪᓚᐅᕆᑦ” ᑭᐅᓗᒍ; ᐅᖃᑐᐊᕐᐸᑦ “ᐊᒻᒨ” ᐅᖃᕆᐊᑦᓯᐊᓗᑎᑦ 

ᓯᓂᐊᐱᑦᓴᓕᕆᑦ”; “ᐊᑏ” ᓚᑐᐊᕐᐸᑦ/ᐃᑦᑕᖅ “ᐊᓂᒍᒪᕖᑦ?” ᓚᒍᓐᓇᑌᑦ.  

● ᑲᒃᑲᓛᕐᓯᐅᑎᓂᒃ ᐃᖕᖏᓗᑎᒃ, ᐊᐅᓚᓇᕐᑐᓗᐊᖕᖑᐊᓂᒃ  

● ᑕᓚᕖᓴᕐᑎᖃᑦᑕᕈᓐᓀᓗᒍ, ᐱᖕᖑᐊᕈᑎᖃᑦᑕᕈᓐᓀᓗᓂ, ᖃᕆᑕᐅᔮᕆᓐᓂᓗ. 

ᑲᒃᑲᓛᑦ ᑌᒣᓪᓗᐊᑐᐃᑦ ᐃᓕᑦᓯᓲᑦ ᐊᑑᑎᓂᓪᓚᕆᓂᒃ ᓱᖃᑦᓯᖃᑕᐅᑦᓱᑎᒃ 

ᐃᓄᒻᒪᕆᓐᓂᒃ ᑲᒃᑲᓛᒍᖃᑎᒥᓂᓗ  

  

 

 

   

18-ᓂᒃ 24-ᒧᑦ ᑕᕐᕿᓖᑦ  

ᐅᖃᖃᑕᐅᒍᓐᓇᓂᖓ ᑕᑯᒃᓴᐅᓕᕐᑐᖅ ᑌᒣᓪᓗᐊᓕᕐᓱᓂ ᐃᓚᒌᓂᒃ ᐃᑲᔪᕐᓯᒋᐊᕈᑏᑦ ᐃᒣᒋᐊᖁᔨᒍᑏᓪᓗ 

ᑐᑭᓯᒍᓐᓇᓂᖓ  

● ᑐᑭᓯᒪᔪᖅ ᓀᑦᑐᓂᒃ ᑐᑭᒧᓂᒃ ᐊᒻᒪᓗ ᒪᓕᑦᑕᐅᒋᐊᓕᓐᓂᒃ ᐆᑦᑑᑎᒋᓗᒍ, 

ᐅᓕᑲᑦᑕᓚᐅᕆᑦ   

● ᑐᑭᓯᒪᔪᖅ ᐅᖃᐅᓯᕐᓂᒃ ᐊᒥᓱᓂᒃ  

● ᐅᖃᐅᓯᕐᓂᒃ ᐊᒥᓱᓂᒃ ᐃᓕᑦᓯᑲᐱᓲᖅ   

● ᐅᖃᐅᓯᒻᒪᕆᓐᓂᒃ ᑐᓵᑎᓗᒋᑦ ᐊᐅᓚᔨᒍᓐᓇᒪᑕ ᐅᖃᐅᓯᕐᓂᒃ ᐃᓕᖓᔪᓂᒃ 

ᐊᑑᑎᓪᓚᕆᓐᓂᒧᑦ ᐃᓅᓯᕐᒥ. ᐱᓱᖃᑎᒋᓗᒋᑦ, ᓂᐅᕕᕐᕆᓕᐊᖃᑎᒋᓗᒋᑦ, 

ᓯᓂᑦᑕᕆᐊᖃᑎᒋᓗᒋᑦ, ᐳᓛᕆᐊᖃᑎᒋᓗᒋᑦ   

● ᐅᖄᕕᒋᖃᑦᑕᓗᒍ ᓱᓇᑐᐃᓐᓇᓄᐊᖓᔪᓂᒃ ᓂᒪᕐᓂᒧᐊᖓᔪᓂᒃ 

ᖃᐅᑕᒫᑦᓯᐅᑎᖓᓄᐊᖓᔪᓂᒃ ᐃᓅᓯᖓᓂ ᑎᒃᑯᑐᕐᓗᒋᑦ ᓱᓇᐅᓂᖏᓐᓂᒃ 

ᑐᑭᓯᑎᓗᒍᓗ.  

● ᐊᑦᔨᖑᐊᓂᒃ ᑎᒃᑯᑐᓲᖅ 

● ᑐᑭᓯᒪᔪᖅ ᐊᐱᕐᓲᑎᓂᒃ ᓇᓗᓇᖕᖏᑐᓂᒃ ᐆᑦᑑᑎᒋᓗᒍ; ᓱᓇ ᐅᓇ; 

ᓇᐅᓕ/ᓇᓭᓪᓕ? ᐋ/ᐊᐅᑲ ᐊᐱᕐᓲᑎᓂᒃ ᐆᑦᑑᑎᒋᓗᒍ: ᐊᓂᒍᒪᕕᑦ (Do 

you want to go out?); ᐊᑦᓴᒨᕈᒪᕕᑦ (Do you want to go to 

your aunt’s?); ᓯᓂᒍᒪᕕᑦ? (Do you want to sleep?); ᓯᓂᓚᐅᕐᕿ? 

(Did you sleep)?  

 

ᐅᖄᓂᖓ  

● ᒪᕐᕉᓂᒃ ᐅᑭᐅᖃᓕᕐᓱᓂ 50-ᓂᒃ ᐅᖓᑖᓄᓪᓘᓃᑦ ᐅᖄᓲᖅ. ᐅᑯᐊ 

ᐅᖃᓗᑭᓲᖏᑦ: ᓂᒪᕐᓃᑦ, ᐃᓚᖏᑦ, ᐊᓐᓄᕌᑦ, ᐆᒪᔪᐃᑦ, ᓂᖀᑦ, 

ᓱᓇᑐᐃᓐᓀᑦ ᐃᓘᑉ ᐃᓗᐊᓃᓲᑦ, ᐃᖏᕐᕋᐅᑏᑦ, ᐅᖃᐅᓰᑦ 

ᐃᓅᖃᑎᖃᕐᓂᒧᑦ  

● ᐅᖃᕐᑕᐅᔪᓂᒃ ᐅᖃᐅᓯᕐᓂᒃ ᑐᑭᒧᓂᓪᓗ ᐃᑦᔪᐊᖃᑦᑌᓲᖅ   

● ᑭᐅᓲᖅ ᓂᐊᖁᕐᒥᓂᒃ ᓂᒪᕐᑎᓯᑦᓱᓂ ᕿᖓᕐᒥᓂᓗ ᐊᖏᖕᖏᓇᒥ ᐊᖏᕋᒥᓪᓗ 

ᓂᐊᖁᖓ ᓂᒪᓲᖅ ᖃᓪᓗᖏᓪᓗ  

● ᐃᓚᒍᒋᑦ ᐅᖃᐅᓰᑦ ᐅᐃᒍᓕᐊᑎᖏᓐᓂᒃ (ᐱᑐᑦᓯᒪᐅᑎᓂᒃ) ᐅᖃᐅᓰᑦ 

ᐃᓚᖏᓐᓄᑦ ᐆᑦᑑᑎᒋᓗᒍ,  ᐱᓱᑦᑐᖅ (ᐃᓱᒃ+ᑐᖅ); ᐱᓱᑦᑐᖓ (ᐱᓱᒃ+ᔪᖓ)  

● ᓇᓗᓇᖕᖏᑐᓂᒃ ᐊᐱᕐᓲᑎᖃᓲᖅ ᐆᑦᑑᑎᒋᓗᒍ, ᓱᓇ (what) ᓇᐅᒃ 

(where/show me)  

● ᒪᕐᕉᓂᒃ ᐅᑭᐅᖃᓕᕐᓱᓂ ᐅᖃᐅᓰᑦ ᐃᓚᖏᓐᓂᒃ ᐊᑐᓲᖅ ᑐᑭᒧᓕᐅᕐᓱᓂ, 

ᐆᑦᑑᑎᒋᓗᒍ, ᐊᑖᑕᒐ ᐱᖕᖑᐊᑐᖅ   

  

ᑐᑭᓯᓇᕐᑎᓯᒋᐊᓪᓚᐅᑏᑦ    

● ᑕᒐᑕᒐᐅᔪᖅ ᓱᔪᓂᒃ ᑭᓯᐊᓂ ᐅᖄᕙᓪᓗᓲᖅ   

● ᒪᕐᕉᓂᒃ ᐅᑭᐅᖃᓕᕐᓱᓂ 50-ᒥᑦ 200-ᒧᑦ ᐅᖃᐅᓯᕐᓂᒃ ᐅᖄᓲᒍᓕᕐᑐᖅ  

● ᐅᖄᒋᐅᕐᐸᓕᐊᓕᕐᑐᖅ ᐅᖃᕆᐊᑐᓂᕐᓴᓂᒃ ᐊᑕᐅᓯᕐᒥᒃ ᐱᖓᓱᓄᑦ 

ᐅᖃᐅᓰᑦ ᐅᐃᒍᓕᐅᑎᖏᓐᓂᒃ ᐆᑦᑑᑎᒋᓗᒍ, ᐃᓪᓗ+ᒥ, ᐊᓂ+ᓚᐅᕐ+ᖕᖓ 

o ᐅᖃᓲᖅ –ᒋᑦ, -ᒍᒃ (ᑎᓕᔨᑦᓱᓂ) oᑐᖕᖓᓱᑦᑎᓯᓲᖅ - ᐁ o ᐅᖃᓲᖅ -

ᔪᖅ/ᑐᖅ ᐃᓱᓕᒍᑎᓂᒃ  

● ᐅᖃᐅᓯᕆᔭᐅᕙᓪᓗᓲᑉ ᑕᑭᓂᖓ ᒪᕐᕉᒃ ᐱᖓᓱᓄᑦ ᐅᖃᕈᓯᐅᑉ ᓂᐱᖏᑦ  

● ᑲᒃᑲᓛᖅ ᑐᑭᓯᔭᐅᒍᒪᓲᖅ ᐱᑦᔪᑎᓕᒫᑦᓯᐊᓂᒃ ᐊᑐᕐᓱᓂ 12-ᒥᒃ 18-ᒧᑦ 

ᑕᕐᕿᓖᓐᓂ ᐊᓪᓚᑕᐅᓯᒪᔪᓂᒃ ᑭᐅᒍᑎᓂᒃ ᐊᐱᕐᓲᑎᓂᓪᓗ  

● ᐃᓚᖃᑦᑕᓗᒋᑦ ᓇᓗᓇᖕᖏᑐᓂᒃ ᐅᐃᒍᓕᐅᑎᓂᒃ ᐅᖃᐅᓯᕐᒧᑦ (-ᕌᐱᒃ, -ᕌᓗᒃ, -ᐅᑉ, 

-ᓕᒃ   

● ᕿᑐᕐᖓᐱᑦ ᐅᓪᓗᑕᒫᕐᓯᐅᑎᖓᓂ ᐱᖕᖑᐊᓂᖓᓂᓗ, ᐅᖃᐅᓯᕐᓂᒃ 

ᐅᖃᕆᐊᓪᓚᖃᑦᑕᓗᑎᑦ ᐃᓕᑦᓯᕙᓪᓕᐊᓂᐊᕐᒪᑕ. ᐆᑦᑑᑎᒋᓗᒍ, “ᐅᓇ 

ᑭᒍᑎᓂᑦᓴᐅᑏᑦ. ᑭᒍᑎᓂᑦᓴᓚᐅᕐᓚᒋᑦ ᑭᒍᑎᓂᑦᓴᐅᑎᓅᕕᑦ.”   

● ᐃᓕᓴᕐᓗᒍ ᑐᕐᓱᕋᐅᓯᕐᓂᒃ ᐃᓚᒌᓄᑦ (ᐆᑦᑑᑎᒋᓗᒍ, ᐊᔭᒃ/ᐊᑦᓴᖅ, ᐊᖓ/ᐊᒃᑲ, 

ᐊᓈᓇᑦᓯᐊᖅ, ᐊᑖᑕᑦᓯᐊᖅ)   

● ᕿᑐᕐᙰᑦ ᐊᐱᕐᓱᐸᓪᓕᐊᓗᒍ ᓴᓗᒻᒪᓭᖁᓗ ᐱᔭᕆᐊᑭᑦᑐᓂᒃ ᐆᑦᑑᑎᒋᓗᒍ, 

“ᐃᑎᒐᒍᑏᒃᑲ ᙯᒍᓐᓇᑖᒃᑭᒃ”; “ᓇᖏᕐᒥᒃ ᙯᑦᓯᒍᓐᓇᐱᑦ”.  

● ᐊᕐᐱᓱᖃᑦᑕᓗᒍ ᓇᓗᓇᖕᖏᑐᓂᒃ ᖃᐅᑕᒫᕐᓯᐅᑎᒧᐊᖓᔪᓂᒃ ᐃᓅᓯᕐᒧᑦ. ᓱᓕᔪᓂᒃ 

ᐊᐱᕐᓱᖃᑦᑕᓗᒍ. ᐆᑦᑑᑎᒋᓗᒍ, ᐊᓈᓀᓪᓕ? (Where is mum?); ᓇᒧᖕᖓᓯᕕᑦ? 

(Where are you going?); ᓱᓇᑐᕐᐱᑦ? (what are you eating?); ᕿᐅᕕᑦ? 

(are you cold?).  

● ᐃᖕᖏᓗᑎᑦ ᐃᓇᖁᐃᓗᑎᑦ ᐃᕐᖃᐅᒪᑦᓯᒍᓐᓇᓯᓂᐊᕐᒪᑦ ᐊᐅᓚᔨᒍᓐᓇᓂᐊᕐᒪᓗ 

ᐅᖃᐅᕆᐊᑐᔪᓂᒃ ᐅᖃᐅᓯᕐᓂᒃ  

● ᐊᑐᐊᕐᓯᖃᑎᒋᓗᒍ ᐊᑐᐊᒐᓂᕐ ᓯᕕᑭᑦᑐᓂᒃ. ᖃᓄᑐᐃᓐᓇᖅ ᐅᖃᐅᓯᓕᓐᓂᒃ. 

ᒪᑉᐲᑎᖃᑦᑕᓗᒍ, ᐅᖄᐅᑎᖃᑦᑕᓗᒍ ᑕᑯᔭᑦᑎᓃᕕᑎᒃ, ᐊᐱᕐᓱᖃᑦᑕᓗᒍ 

ᓇᓗᓇᖕᖏᑐᓂᒃ ᑭᐅᓕᑐᐊᕐᐸᓗ ᐃᑲᔪᖃᑦᑕᓗᒍ ᐃᑲᔪᕆᐊᖃᑐᐊᕐᐸᑦ 

● ᓇᓪᓕᑳᕈᓐᓇᑕᖏᓐᓂᒃ ᐊᐱᕐᓱᖃᑦᑕᓗᑎᒃ ᐃᑲᔪᕐᓯᒪᓂᐊᕋᕕᐅᒃ ᑭᐅᒐᓱᐊᕐᓂᖓᓂ: 

ᐆᑦᑑᑎᒋᓗᒍ, “ᐃᒪᑐᐃᓐᓇᑐᕈᒪᕕᑦ ᐃᒻᒧᒥᓪᓘᓃᑦ?” “ᓱᓇᒥᒃ ᐊᑎᒍᒪᓕᕆᕕᑦ?  

ᓇᓴᕐᒥᒃ ᐹᓘᓐᓂᓘᓐᓃᑦ?” ● ᐊᒡᒐᒧᑦ ᐱᖕᖑᐊᓗᑎᒃ ᓂᒪᕐᓇᑐᓂᓪᓗ ᐱᖕᖑᐊᓗᑎᒃ.  

● ᑲᒃᑲᓛᖅ ᐅᖃᑐᐊᕐᐸᑦ ᓯᕕᑭᑦᑐᒥᓪᓘᓃᑦ ᑐᑭᒧᒥᒃ, ᐃᑦᔪᐊᖃᑦᑕᓗᒍ, 

ᐅᖃᕆᐊᑦᑐᐊᐱᓪᓗᒍ ᐃᓚᓗᒍ ᐅᐃᒍᓕᐅᑎᓂᒃ ᐅᖃᐅᓯᕐᒧᑦ 

ᐅᖃᐅᓯᒋᐊᓪᓚᒥᓪᓘᓃᑦ ᐃᓚᓗᒍ  

● ᐆᑦᑑᑎᒋᓗᒍ, “ᐃᒥᖅ” ᓚᑐᐊᕐᐸᑦ ᑭᐅᓗᒍ “ᐃᒥᕈᑉᐱᑦ?” ᑲᒃᑲᓛᖅ “ᐊᐳᑎᒃ” 

ᓚᑐᐊᕐᐸᑦ”, ᑭᐅᓗᒍ “ᐊᐳᑎᒧᑦ ᓴᓇᓯᒪᔪᖅ”. “ᖃᑕᒻᒨ” ᓚᑐᐊᕐᐸᑦ ᐅᖃᕆᐊᓪᓚᓗᒍ 

“ᖃᑕᖕᖑᑎᒻᒨᕈᒪᕖᑦ”?  

● ᑲᒃᑲᓛᖅ ᐅᖄᓗᓂ ᑕᒻᒪᑐᐊᕐᐸᑦ ᐅᖃᑦᓯᐊᖏᑐᐊᕐᐸᓘᓐᓃᑦ, ᐅᖃᑦᓯᐊᓗᑎᑦ 

ᑕᒻᒪᓂᕋᒍᓐᓀᓗᒍ.  

● ᑕᓚᕖᓴᕐᑎᖃᑦᑕᕈᓐᓀᓗᒍ, ᐱᖕᖑᐊᕈᑎᖃᑦᑕᕈᓐᓀᓗᓂ, ᖃᕆᑕᐅᔮᕆᓐᓂᓗ. 

ᑲᒃᑲᓛᑦ ᑌᒣᓪᓗᐊᑐᐃᑦ ᐃᓕᑦᓯᓲᑦ ᐊᑑᑎᓂᓪᓚᕆᓂᒃ ᓱᖃᑦᓯᖃᑕᐅᑦᓱᑎᒃ 

ᐃᓄᒻᒪᕆᓐᓂᒃ ᑲᒃᑲᓛᒍᖃᑎᒥᓂᓗ   

ᒪᕐᕉᓂᒃ - ᒪᕐᕉᓂᒃ ᓇᑉᐸᒥᓪᓗ ᐅᑭᐅᓖᑦ  

ᐅᖃᖃᑕᐅᒍᓐᓇᓂᖓ ᑕᑯᒃᓴᐅᓕᕐᑐᖅ ᑌᒣᓪᓗᐊᓕᕐᓱᓂ ᐃᓚᒌᓂᒃ ᐃᑲᔪᕐᓯᒋᐊᕈᑏᑦ ᐃᒣᒋᐊᖁᔨᒍᑏᓪᓗ 

ᑐᑭᓯᒍᓐᓇᓂᖓ  

● ᑐᑭᓯᒪᔪᖅ ᐅᖃᐅᓯᕐᓂᒃ ᐊᒥᓲᓂᕐᓴᓂᒃ ᐊᒻᒪᓗ ᑐᑭᒧᓂᒃ ᓯᕕᑐᓂᕐᓴᓂᒃ  

ᐆᑦᑑᑎᒋᓗᒍ, “ᐴᒍᑌᑦ ᒪᖏᑦᑕᒨᓚᐅᕈᒃ”  

● ᑐᑭᓯᒪᔪᖅ ᐃᓱᒪᒋᔭᐅᔪᒥᒃ ᐆᑦᑑᑎᒋᓗᒍ; -ᐋᓗᒃ/ᔪᐊᖅ (big,) -ᐋᐱᒃ (little), 

ᐋᓐᓂᑐᖅ (hurt), ᐆᓇᕐᑐᖅ (hot), ᐄᒃᑮᑐᖅ (cold), ᓱᒃᑯᑐᖅ (broken)   

● ᑐᑭᓯᒪᔪᖅ ᐅᓂᒃᑳᑐᐊᓂᒃ ᐱᒻᒪᕆᐅᖕᖏᑐᓂᒃ 

   

ᐅᖄᓂᖓ  

● ᐅᖄᒍᓐᓇᓂᕐᓴᐅᓕᕐᑐᖅ ᐊᒥᓱᐃᓂᒃ ᐃᓚᐅᑎᓪᓗᒋᑦ ᐅᑯᓄᖓᓄᐊᖓᔪᐃᑦ ᑎᒥᒧᑦ, 

ᐆᒪᔪᓄᑦ, ᐱᖕᖑᐊᓄᑦ, ᓱᓇᑐᐃᓐᓇᓄᑦ ᐃᓪᓗᐊᕈᓯᒥ ᐃᓪᓗᒥᓪᓗ, ᓯᓚᒧᑦ, 

ᓱᓇᑐᐃᓐᓀᑦ ᓯᓚᒦᑦᑐᑦ, ᓱᔪᐃᓪᓗ  

● ᐊᐱᕐᓱᓲᖅ ᐆᑦᑑᑎᒋᓗᒍ, ᑭᓇ (who), ᓇᓂ/ᓇᒧᑦ (where), ᓱᓇ (what)   

● ᐅᖄᒍᓐᓇᑐᖅ ᒪᕐᕉᓂᒃ ᐱᖓᓱᓄᑦ ᑐᑭᒧᓂᒃ  

● ᐅᖄᒍᓐᓇᓕᕐᑐᖅ ᐅᖃᕆᐊᑐᓂᕐᓴᓂᒃ ᐅᖃᐅᓯᕐᓂᒃ ᐊᕕᑦᑐᓯᒪᔪᓂ/ᐊᕕᑦᑐᓯᒪᔪᓂᒃ 

ᐅᑯᓂᖓ -ᓕ/ᓗ (ᐊᒻᒪᓗ), ᒍᒪ/ᕈᒪ- (ᒍᒪᔪᖅ), -ᖕᖏᑦ- (ᖏᑦᑐᖅ) 

● ᐅᖄᓲᖅ ᐊᑑᑎᔪᕕᓂᕐᓂᒃ/ᐊᑑᑎᓯᒪᔭᕐᒥᓂᒃ  

● ᑐᑭᓯᔭᐅᓲᖅ 50%-ᒥᒐᓚᑦ ᐃᓚᒥᓄᑦ  

  

ᑐᑭᓯᓇᕐᑎᓯᒋᐊᓪᓚᐅᑏᑦ    

● ᐅᖄᕕᓗᒍ ᐅᖄᑎᓗᒍᓗ (ᒪᕐᕈᕕᓪᓗᑎᒃ ᐱᖓᓱᕕᓪᓗᑐᒧᑦ) ᑭᐅᑎᖃᑦᑕᓗᒍ.  

● ᐅᖃᖃᑦᑕᓗᑎᑦ ᐅᖃᐅᓯᕐᓂ ᐊᕕᑦᑐᓯᒪᔪᓂ 1-ᒥᑦ 4-ᒧᑦ ᐊᕕᑦᑐᓯᒪᔪᓂᒃ 

ᑐᒃᑐᓯᐅᓛᕐᕿᓄᒃ ᑐᒃᑐ+ᓯᐅᕐ+ᓛᕐ+ᕿᓄᒃ  

● ᐅᖃᓗᑭᓲᖏᑦ ᐅᖃᐅᓰᒃ ᒪᕐᕈᓂᒃ ᓯᑕᒪᒧᑦ ᑎᑭᑦᓱᒍ.  

● ᐅᖃᐅᓯᕐᓂᒃ ᐊᕕᑦᑐᓯᒪᔪᓂᒃ ᐅᖄᓲᖅ   

o ᓕ, -ᓗ (ᐊᒻᒪᓗ) ᐆᑦᑑᑎᒋᓗᒍ ᐊᓈᓇᓗ, ᐊᑖᑕᓗ  

o ᒍᒪ- (want to) ᐆᑦᑑᑎᒋᓗᒍ, ᐊᓂᒍᒪᕗᖓ   

o ᐊᐱᒃ (little) -ᐊᓗᒃ (big) ᓇᓄᐊᓗᒃ  

o ᐅᖃᐅᓰᑦ ᐊᕕᑦᑐᓯᒪᔪᑦ ᐊᒡᒋᓂᕐᒧᐊᖓᔪᑦ ᐆᑦᑑᑎᒋᓗᒋᑦ   

- -ᒧᑦ (to) ᐆᑦᑑᑎᒋᓗᒍ, ᐃᓕᓴᕐᓂᓴᑦ   

● ᐅᖃᐅᓯᓪᓚᕆᓂᒃ ᑐᓵᑎᓗᒍ ᐅᖃᐅᓯᕐᓂᒃ ᐊᐅᓚᔨᒍᓐᓇᒪᑦ 

ᐊᑑᑎᔭᖓᓄᐊᖓᔪᓂᑦ. ᐅᓪᓗᑕᒫᕐᓯᐅᑎᓄᐊᖓᔪᓂᒃ, ᐃᓕᓴᑦᓯᐊᓗᒍ 

ᐅᖃᐅᓯᕐᓂᒃ,  ᐆᑦᑑᑎᒋᓗᒍ, ᓱᓇᑐᐃᓐᓇᐅᑉ ᐃᓚᖏᓐᓂᒃ (ᑎᒥᒃ, ᐃᓪᓗᖅ, 

ᓄᓇᒃᑰᔫᖅ, ᖃᒧᑎᐅᑉ ᐃᓚᖏᓐᓂᒃ ᐊᓯᖏᓐᓂᓗ), ᓯᓚ, ᐃᑉᐱᓂᐊᑦ, ᐊᖏᓂᕐᒥᒃ 

ᐅᖄᓃᑦ, ᑕᐅᑦᑐᐃᑦ ᐊᓯᖏᓪᓗ: “ᐸᑦᑕᑖᕈᒪᕕᑦ ᐊᖏᔪᒥᒃ ᒥᑭᔪᒥᓪᓘᓃᑦ, 

ᐊᐅᐸᕐᑐᒦᑦ”  

● ᐱᐅᓯᑐᖃᕐᓂᑦ ᐱᓇᓱᐊᖃᑦᑕᓗᑎᒃ ᐆᑦᑑᑎᒋᓗᒍ, ᓂᕿᑦᓴᔭᓕᐅᕐᓂᖅ, ᒥᕐᓱᓂᖅ, 

ᐃᕆᑕᕐᓂᖅ ᐊᕿᒡᒋᒥᒃ, ᓯᓂᑦᑕᕆᐊᕐᓂᖅ, ᓄᓇᓕᐊᕐᓂᓗ.  

● ᓇᓚᒍᓐᓇᓯᑎᕙᓪᓕᐊᓗᒍ ᑐᑭᓯᒍᓐᓇᓯᑎᕙᓪᓕᐊᓗᒍᓗ ᐊᐱᕐᓱᖃᑦᑕᓗᒍ 

ᐃᑲᔪᕐᑕᐅᒍᒪᖃᑦᑕᓗᑎᑦ (ᐆᑦᑑᑎᒋᓗᒍ, ᖃᓗᕋᐅᑎᒃ ᙯᓚᐅᕈᒃ; ᐅᓇ 

ᓄᕕᕐᓵᓴᔭᑦ ᐊᓈᓇᑦᓯᐊᓅᕕᓚᐅᕈᒃ)  

● ᐊᑐᐊᕐᓯᖃᑎᒋᓗᒍ ᐊᑐᐊᒐᓂᕐ ᓯᕕᑭᑦᑐᓂᒃ. ᖃᓄᑐᐃᓐᓇᖅ ᐅᖃᐅᓯᓕᓐᓂᒃ. 

ᒪᑉᐲᑎᖃᑦᑕᓗᒍ, ᐅᖄᐅᑎᖃᑦᑕᓗᒍ ᑕᑯᔭᑦᑎᓃᕕᑎᒃ, ᐊᐱᕐᓱᖃᑦᑕᓗᒍ 

ᓇᓗᓇᖕᖏᑐᓂᒃ ᑭᐅᓕᑐᐊᕐᐸᓗ ᐃᑲᔪᖃᑦᑕᓗᒍ ᐃᑲᔪᕆᐊᖃᑐᐊᕐᐸᑦ.  

● ᐊᐱᕐᓱᖃᑦᑕᓗᒍ ᓇᓗᓇᖕᖏᑐᓂᒃ ᐊᐱᕐᓲᑎᓂᒃ, ᐊᐱᕐᓲᑎᓪᓚᕆᓐᓂᒃ 

ᐅᖃᐅᓯᕐᓂᒃ ᐊᑐᓗᑭᓲᓂᒃ ᐊᒻᒪᓗ ᐃᓅᓯᕐᒧᑦ ᐊᑑᑎᓗᑭᓲᓂᒃ ᐆᑦᑑᑎᒋᓗᒍ 

“ᓱᓇᑐᕈᒪᕕᑦ?”; “ᓱᓇᒥᒃ ᐊᑐᕈᒪᕕᑦ?”; “ᐊᓕᐊᓇᑫᓐᓇᖃ ᐯᕆᑦᓯᕕᒻᒥ?”  

● ᐅᖃᐅᓯᕐᓂᒃ ᐅᖄᑎᒐᓱᐊᖃᑦᑕᓗᒍ ᑐᓵᑎᓗᒍ ᐅᖃᐅᓰᑦ ᐊᕕᑦᑐᓯᒪᓂᖏᓐᓂᒃ 

ᐅᖃᕐᓂᐊᒪᑦ ᐱᕕᑦᓴᒧᐊᖓᔪᓂᒃ (ᐊᓂᒍᕐᓯᒪᔪᖅ, ᓯᕗᓂᖅ), ᐊᒡᒋᓂᕐᓗ (ᒥᑦ, ᒧᑦ, 

ᒥ)  

● ᓈᓚᓪᓗᒍ ᖃᓄᐃᓕᒐᓱᐊᕐᒪᖔᑦ   

● ᑲᒃᑲᓛᖅ ᐅᖃᑐᐊᕐᐸᑦ ᐅᖄᑐᐊᕐᐸᓘᓐᓂᑦ ᑐᑭᒧᓂᒃ ᐅᖃᕆᐊᑭᑦᑐᓂᒃ, 

ᐅᖃᕆᐊᓪᓚᖃᑦᑕᓗᑎᑦ, ᐅᖃᐅᓯᕆᑫᓐᑕᖓ ᐅᖃᕆᐊᑦᑐᕆᐊᕌᐱᓪᓗᒍ 

ᐃᓚᐅᕐᑐᓗᒍ ᐅᖃᐅᓯᐅᑉ ᐊᕕᑦᑐᓯᒪᓂᖏᓐᓂᒃ ᐊᒻᒪᓗᓘᓐᓃᑦ ᐅᖃᐅᓯᕐᒥᒃ 

ᐃᓚᓗᒍ. ᐆᑦᑑᑎᒋᓗᒍ, ᐅᖃᑐᐊᕐᐸᑦ, “ᐊᓈᓇ” ᑭᐅᓗᒍ “ᐋᓈᓇᐅᕗᖓ, 

ᓇᓪᓕᒋᕙᒋᑦ”; “ᐋᐋ! ᐊᖏᔪᖅ” ᑭᐅᓗᒍ “ᐋᐊ, ᕿᒻᒥ ᐊᖏᔪᐊᓗᒃ!”  

● ᐅᓂᒃᑳᕕᒋᓗᒍ ᐃᕐᖃᐅᒪᒍᓐᓇᓯᑎᒋᐅᕐᓴᑎᓪᓗᒍ  

● ᐃᖕᖏᓗᑎᑦ ᐃᓇᖁᕐᓗᒍᓗ ᐃᕐᖃᐅᒪᑦᓯᒋᐅᕐᓴᓂᐊᕐᒪᑦ ᐊᐅᓚᔨᒍᓐᓇᓯᓗᓂᓗ 

ᐅᖃᐅᓯᕐᓂᑦ ᐅᖃᕆᐊᑐᔪᓂᒃ  

● ᐃᑲᐅᕐᓂᑐᐃᓐᓇᒥ ᑲᒪᑎᖃᑦᑕᓗᒍ ᐅᑯᓂᖓ ᑕᓚᕖᓴᕐᓂᖓ, ᐱᖕᖑᐊᕈᑎᓐᓂᖓ, 

ᖃᕆᑕᐅᔮᓕᕆᓂᖓ. ᑲᒃᑲᓛᑦ ᑌᒣᓪᓗᐊᑐᐃᑦ ᐃᓕᑦᓯᓲᑦ ᐊᑑᑎᓂᓪᓚᕆᓂᒃ 

- -ᒥ (in) ᐆᑦᑑᑎᒋᓗᒍ, ᐃᓪᓗᐊᕈᓯᒥ   

- -ᒥᑦ (from) ᐆᑦᑑᑎᒋᓗᒍ, ᑯᐊᐸᒥᑦ  

o ᐱᖃᕐᓂᒧᐊᖓᔪᑦ –ᐅᑉ ᐃᓱᓕᒍᑎᒃ   

o ᓱᖕᖏᓃᑦ –ᖕᖏᑦ- ᐆᑦᑑᑎᒋᓗᒍ, ᕈᒪ-ᖏ-ᑐᖓ   

● ᑲᒃᑲᓛᖅ ᑐᑭᓯᔭᐅᒍᒪᓲᖅ ᐱᑦᔪᑎᖃᕐᓱᓂ ᐊᓪᓚᑕᐅᓯᒪᔪᓂ ᐊᑕᐅᓯᕐᒥ ᒪᕐᕉᓄᑦ 

ᐅᑭᐅᓕᓐᓄᐊᖓᔪᓂ ᑕᒐᑕᒐᒧᓪᓗ ᐅᖄᑦᓱᓂ ᑭᖑᓂᕐᓂᑕᓂᒃ ᐃᑉᐱᓂᐊᓂᓪᓗ. 

ᓱᖃᑦᓯᖃᑕᐅᑦᓱᑎᒃ ᐃᓄᒻᒪᕆᓐᓂᒃ ᑲᒃᑲᓛᒍᖃᑎᒥᓂᓗ   

 ᒪᕐᕉᓂᒃ ᓇᑉᐸᒥᓗ - ᐱᖓᓱᓄᑦ ᐅᑭᐅᓖᑦ  

ᐅᖃᖃᑕᐅᒍᓐᓇᓂᖓ ᑕᑯᒃᓴᐅᓕᕐᑐᖅ ᑌᒣᓪᓗᐊᓕᕐᓱᓂ ᐃᓚᒌᓂᒃ ᐃᑲᔪᕐᓯᒋᐊᕈᑏᑦ ᐃᒣᒋᐊᖁᔨᒍᑏᓪᓗ 

ᑐᑭᓯᒍᓐᓇᓂᖓ 

● ᐅᖃᐅᓯᓂᒃ ᐊᒥᓱᒋᐊᓪᓚᓂᒃ ᑐᑭᒧᓂᓪᓗ 

ᑐᑭᓯᒪᓕᕐᑐᖅ ᐆᑦᑑᑎᒋᓗᒍ, “ᓇᓭᑦ ᙯᓚᐅᕈᒃ, 

ᐅᓕᑲᑦᑌᑦ, ᐹᓘᒃᑭᓗ”  

● ᑐᑭᓯᒪᓕᕐᑐᖅ ᐅᓂᒃᑳᓂᒃ ᓇᓗᓇᖕᖏᑐᓂᒃ  

ᐅᖄᓂᖓ   

● ᐊᒥᓱᒋᐊᓪᓚᓂᑦ ᐅᖃᕈᓐᓇᓕᕐᑐᖅ 

ᐅᖃᐅᓯᓪᓗᑯᐊᐱᒐᓴᓐᓂᒃ ᐃᓘᑉ ᐃᓗᐊᓂᓗ 

ᓯᓚᑖᓂᓗ ᐅᑯᐊ ᐆᑦᑑᑎᒋᓗᒋᑦ  

o ᐃᖏᕐᕋᐅᑏᑦ ᐆᑦᑑᑎᒋᓗᒍ, 

ᖁᕐᕕᓂᐊᕈᑎᒃ/septic truck, ᖄᓐᑕ/Honda 

ᐊᓯᖏᓪᓗ;   

o ᐃᓘᑉ ᓱᓇᓗᑳᖏᑦ ᐆᑦᑑᑎᒋᓗᒍ, 

ᐊᓪᓚᕈᑎᒃ/towel, ᐊᑭᑎ/pillow, 

ᑭᒍᑎᓂᑦᓴᐅᑎᒃ/toothbrush  

● ᐅᖃᕈᓐᓇᓕᕐᑐᖅ ᒪᕐᕉᓂᒃ ᐱᖓᓱᓄᑦ 

ᐅᖃᐅᓯᕐᑕᓕᓐᓂᒃ ᑐᑭᒧᓂᒃ    

● ᐅᖄᓱᒍᓕᕐᑐᖅ ᐅᖃᕆᐊᑐᓂᕐᓴᓂᒃ ᐊᒥᓱᐃᓂᒃ 

ᐊᕕᑦᑐᓯᒪᓂᓕᓐᓂᒃ (ᐅᖃᐅᓯᐅᑉ ᐃᓱᓕᓂᖏᑦ)  

● ᐅᖃᓲᖅ –ᕗᖓ ᐊᒻᒪᓗ –ᔪᖓ (“ᐅᕙᖓ” 

ᐊᕕᑦᑐᓯᒪᓃᑦ)  

● ᐱᖓᓱᓂᒃ ᐅᑭᐅᖃᓕᕐᓱᓂ ᓯᕗᓂᑦᓴᒥ ᐅᖄᓲᒍᓕᕐᑐᖅ 

–ᓚᖓ- ᐊᒻᒪᓗ –ᓛᖅ- (ᓯᕗᓂᑦᓴᖅ)   

● ᑌᓯᒍᑎᓂᒃ ᐅᖄᓲᒍᓕᕐᑐᖅ ᐆᑦᑑᑎᒋᓗᒋᑦ ᐅᑯᐊ. 

ᐆᒥᖓ (ᓱᓇᑐᐃᓐᓀᑦ ᓇᓗᓀᕐᑕᐅᓂᖓ), ᐅᕗᖓ 

(ᐅᕙᖓ)     

  

ᑐᑭᓯᓇᕐᑎᓯᒋᐊᓪᓚᐅᑏᑦ   

ᐱᖓᓱᓂᒃ ᐅᑭᐅᖃᓕᕐᓱᓂ  

● ᐅᖃᓲᒍᓕᕐᑐᖅ ᑕᓪᓕᒪᓂᒃ ᐱᖓᓲᔪᕐᑐᒧᑦ ᑎᑭᑦᑐᓂᒃ 

● ᕿᑐᕐᙰᑦ ᐅᖄᕕᒋᓗᑭᓪᓗᒍ  

● ᐅᖃᐅᓯᓪᓚᕆᓐᓂᒃ ᑐᓴᑎᖃᑦᑕᓗᒍ. ᐊᐅᓚᔨᒍᓐᓇᓂᐊᕐᑐᐃᑦ ᐊᑑᑎᓪᓚᕆᑕᖓᓄᐊᖓᔪᕐᓂᒃ ᐅᖃᐅᓯᕐᓂᒃ    

● ᐱᐅᓯᑐᖃᕐᓂᑦ ᐱᓇᓱᐊᖃᑦᑕᓗᑎᒃ ᐆᑦᑑᑎᒋᓗᒍ, ᓂᕿᑦᓴᔭᓕᐅᕐᓂᖅ, ᒥᕐᓱᓂᖅ, ᐃᕆᑕᕐᓂᖅ ᐊᕿᒡᒋᒥᒃ, 

ᓯᓂᑦᑕᕆᐊᕐᓂᖅ, ᓄᓇᓕᐊᕐᓂᓗ. ᐃᑲᔪᕐᑎᓕᐅᒥᓗᒋᑦ ᐃᓕᓐᓂᒃ ᐅᖃᐅᓯᓪᓗᑯᐊᐱᓐᓂᓗ ᐃᓕᓴᕐᓗᒋᑦ 

ᐃᓕᑦᓯᒋᐊᓕᖏᓐᓂᒃ 

● ᑲᔪᓯᓗᑎᑦ ᐅᖃᕆᐅᕐᓴᑎᓗᖑ ᐃᑉᐱᓂᐊᒧᐊᖓᔪᓂᒃ ᖃᐅᑕᒫᑦ   

● ᓈᓚᒍᓐᓇᓯᕙᓪᓕᐊᑎᓗᒍ ᑐᑭᓯᒍᓐᓇᓯᕙᓪᓕᐊᑎᓗᒍᓗ ᐱᔭᕆᐊᑭᑦᑐᓂᒃ ᐃᑲᔪᕈᓐᓇᒪᖔᑦ ᐊᐱᕐᓱᖃᑦᑕᓗᒍ 

(ᐆᑦᑑᑎᒋᓗᒍ, “ᖃᓗᕋᐅᑎᒃ, ᖃᓪᓗᑎᒃ ᐴᒍᑕᕐᓗ ᙯᒍᓐᓇᑕᑎᑦ”; “ᐅᕕᓂᕈᐃᑦ ᐃᓪᓗᐊᕈᓯᒨᓚᐅᒃᑭᑦ”; 

“ᐃᑲᔪᓕᖕᖓ ᐃᑭᕐᖑᐊᑦ ᐊᑦᔨᒌᑦᑎᑕᒃᑲᓂ”)  

● ᓈᓚᑦᓯᐊᓗᒍ ᖃᓄᐃᓕᒐᓱᐊᕐᒪᖔᑦ   

● ᖃᓄᑐᐃᓐᓇᖅ ᓂᓪᓕᑐᐊᕐᐸᑦ ᑐᑭᒧᓂᓘᓐᓃᑦ ᐃᑭᑦᑐᓂᒃ ᐅᖃᑐᐊᕐᐸᑦ, ᐅᖃᕆᐊᓪᓚᓗᒍ 

ᐅᖃᕆᐊᑦᑐᕆᐊᕌᐱᓪᓗᒍ ᐃᓚᐅᕐᑐᓗᒍ ᐅᖃᐅᓯᐅᑉ ᐊᕕᑦᑐᓯᒪᓂᖏᓂᒃ ᐅᖃᐅᓯᒋᐊᓪᓚᒥᓘᓃᑦ ᐃᓚᓗᒍ. 

ᐆᑦᑑᑎᒋᓗᒍ, “ᐊᓈᓇ” ᓚᑐᐊᕐᐸᑦ ᑭᐅᓗᒍ “ᐊᓈᓇᐅᕗᖓ ᓇᓪᓕᒋᕙᒋᑦ”; “ᓯᑭᑑ ᐊᐳᕐᑐ” ᓚᑐᐊᕐᐸᑦ 

ᑭᐅᓗᒍ “ᐋᐊ ᓯᑭᑑ ᓄᓇᒃᑰᔫᒧᑦ ᐊᐳᕐᑐᖅ” (the skidoo hit the truck); “ᐆᓇᕐᑐᖅ” ᓚᑐᐊᕐᐸᑦ 

ᑭᐅᓗᒍ “ᑭᐊᑦᓴᐅᑎᒃ ᐆᓇᕐᑐᖅ” (the stove is hot”)  

● ᐊᐱᕐᓱᓗᒍ ᐊᐱᕐᓲᑎᓪᓚᕆᓐᓂᒃ ᐊᑑᑎᔭᐅᓗᑭᓲᓂᑦ ᐆᑦᑑᑎᒋᓗᒍ, “ᓱᓇᓂᒃ ᓂᐅᕕᕆᐊᖃᕐᐱᓄᑦ 

ᓂᐅᕕᕐᕕᒥ?”; “ᑭᓇᒥᒃ ᐳᓛᕆᐊᓯᕕᓄᒃ?”; “ᓱᓛᓕᕐᕿᓄᒃ ᐅᐱᕐᒑᖅ ᑎᑭᑐᐊᕐᐸᑦ?”  

● ᐃᓱᒪᒋᐅᕐᓴᑎᓪᓗᒍ ᐃᓱᒪᑦᓯᐊᕆᐅᕐᓴᑎᓪᓗᒍᓗ. ᐆᑦᑑᑎᒋᓗᒍ, ᑭᓇᑐᐃᓐᓇᒥᒃ ᐱᒋᐊᑐᐊᕐᐸᑕ, ᐊᐱᕐᓱᓗᒋᑦ 

ᐃᓱᒪᒐᓱᐊᖁᓗᒍ ᖃᓄᖅ ᐱᒋᐊᕐᑕᖓ ᐃᑉᐱᓂᐊᕐᒪᖔᑦ. ᐊᐱᕐᓱᓕᑐᐊᕐᐸᑦ, ᑐᑭᓯᒐᓱᐊᕐᑎᓗᒍ ᐃᒻᒥᓂᕿᓗᓂ 

ᐃᑲᔪᕐᓗᒍ  

● ᕿᒥᕐᕈᖃᑎᒋᖃᑦᑕᓗᒍ ᐊᑐᐊᒐᕐᓂᑦ ᖃᐅᑕᒫᑦ. ᐅᖄᖃᑎᒋᓗᒍ ᐃᓄᐃᑦ ᐊᑦᔨᒍᐊᑦ ᖃᓄᖅ 

ᐃᑉᐱᓂᐊᕐᑐᖑᐊᒍᒻᒪᖔᑕ (ᐆᑦᑑᑎᒋᓗᒍ, ᐊᓕᐊᖕᖏᑐᖅ, ᐊᓕᐊᑦᑐᖅ, ᐊᓕᐊᕐᕈᐊᑐᖅ). ᐊᑦᔨᖑᐊᓂᒃ 

ᐊᐱᕐᓲᑎᖃᖃᑦᑕᓗᑎᑦ ᐃᑲᔪᕆᐊᖃᑐᐊᕈᕕᒃ ᑭᐅᓕᑐᐊᕐᐸᑦ ᐃᑲᔪᖃᑦᑕᓗᒍ  

● ᓂᕆᐅᒋᓗᒍ ᑐᑭᖃᑦᓯᐊᕈᓐᓇᓕᕐᓂᖓ ᐅᖃᑦᓯᐊᕈᓐᓇᓯᓂᖓᓗ ᐅᖄᓕᕈᓂ. ᐊᐱᕐᓱᖃᑦᑕᓗᒍ ᐅᖃᐅᕐᒥᒃ 

ᐊᑐᓪᓗᑯᐊᐱᖁᓗᒍ  

● ᐃᖕᖏᖃᑎᒋᖃᑦᑕᓗᒍ. ᐃᖕᖏᓗᑦᑖᕆᐅᕐᓴᑎᖃᑦᑕᓗᒍ, ᐃᓇᖁᕐᓂᓂᒃ ᐊᒻᒪᓗ ᐃᖕᖏᖑᐊᕐᓂᓂᒃ  

● ᐃᓚᓐᓈᖏᑦ ᐱᒻᒪᕆᖕᖑᐸᓪᓕᐊᔪᑦ ᑌᒣᓪᓗᐊᓕᕐᓱᓂ. ᐱᖕᖑᐊᖃᑕᐅᑎᖃᑦᑕᓗᒍ ᑲᒃᑲᓛᒍᖃᑎᒥᓂᒃ, 

ᑲᒃᑲᓛᑐᐃᓐᓇᐅᑐᐊᕐᐸᑕᓗᐊᖕᖑᐊᖅ. ᐱᐅᓯᖃᑦᓯᐊᑐᖅ, ᐃᓄᑦᓯᐊᖅ ᐊᖓᔪᑦᓯᖅ ᐃᓕᓭᑦᓯᐊᕈᓐᓇᑐᖅ 

ᐅᖃᐅᓯᕐᒥᒃ ᐃᓅᖃᑕᐅᒍᓐᓇᓂᖓᓂᓪᓗ ᑲᒃᑲᓛᒍᖃᑎᒥᓄᑦ  

● ᐃᓕᓴᕐᓗᒍ ᐃᓚᓐᓈᒍᑦᓯᐊᕆᐊᖃᕐᓂᖓᓂᒃ, ᐊᑦᔨᒌᑦᑎᓯᖁᓗᒍᓗ ᑭᓇᓕᒫᒥᒃ. ᑕᑯᓐᓇᑕᐅᖕᖑᐊᕈᑎᑦᓴᒥᒃ 

ᓄᐃᑦᓯᓗᑎᒃ ᐃᓱᒪᒐᓱᐊᓂᐊᕐᒪᑦ ᖃᓄᐃᓘᕆᐊᖃᕐᒪᖔᒻᒥ ᓭᒪᖃᑎᖃᑦᓯᐊᓂᕐᒥᒃ ᐃᓚᓐᓈᖃᑦᓯᐊᓂᕐᒥᓗ 

ᓄᐃᑦᓯᒍᒪᒍᓂ  

ᐅᖃᐅᓯᐅᑉ ᐊᕕᑦᑐᓯᒪᓂᖏᓐᓂᒃ ᐆᑦᑑᑎᒋᓗᒍ, 

ᐱᐊᕋ+ᐅ+ᖕᖑᐊ+ᓚᖓ+ᒥᑦ+ᕕᑦ  

● ᐅᖃᓗᑭᑕᐅᓲᑦ ᐅᖃᐅᓰᑦ ᐱᖓᓱᓂᒃ ᓯᑕᒪᓄᑦ 

ᐅᖃᐅᓯᐅᑉ ᐅᖃᕐᑕᐅᒍᓯᖏᑦ  

● ᑲᒃᑲᓛᖅ ᑐᑭᓯᔭᐅᒍᒪᓲᖅ ᐱᑦᔪᑎᖃᕐᓱᓂ 

ᐊᓪᓚᑕᐅᓯᒪᔪᓂ ᐊᑕᐅᓯᕐᒥ ᐱᖓᓱᓄᑦ 

ᐅᑭᐅᓕᓐᓄᐊᖓᔪᓂ ᑕᒐᑕᒐᒧᓪᓗ ᐅᖄᑦᓱᓂ 

ᑭᖑᓂᕐᓂᑕᓂᒃ ᐃᑉᐱᓂᐊᓂᓪᓗ. 

● ᐃᑲᐅᕐᓂᑐᐃᓐᓇᒥ ᑲᒪᑎᖃᑦᑕᓗᒍ ᐅᑯᓂᖓ ᑕᓚᕖᓴᕐᓂᖓ, ᐱᖕᖑᐊᕈᑎᓐᓂᖓ, ᖃᕆᑕᐅᔮᓕᕆᓂᖓ. 

ᑲᒃᑲᓛᑦ ᑌᒣᓪᓗᐊᑐᐃᑦ ᐃᓕᑦᓯᓲᑦ ᐊᑑᑎᓂᓪᓚᕆᓂᒃ ᓱᖃᑦᓯᖃᑕᐅᑦᓱᑎᒃ ᐃᓄᒻᒪᕆᓐᓂᒃ ᑲᒃᑲᓛᒍᖃᑎᒥᓂᓗ   

ᐱᖓᓱᓂᒃ-ᓯᑕᒪᓄᑦ ᐅᑭᐅᓖᑦ  

ᐅᖃᖃᑕᐅᒍᓐᓇᓂᖓ ᑕᑯᒃᓴᐅᓕᕐᑐᖅ ᑌᒣᓪᓗᐊᓕᕐᓱᓂ ᐃᓚᒌᓂᒃ ᐃᑲᔪᕐᓯᒋᐊᕈᑏᑦ ᐃᒣᒋᐊᖁᔨᒍᑏᓪᓗ 

ᑐᑭᓯᒍᓐᓇᓂᖓ  

● ᐅᖃᐅᓯᕐᓂᑦ ᐅᖃᕆᐊᑐᔪᓂᒃ ᑐᑭᒧᓂᓪᓗ 

ᑐᑭᓯᒪᓕᕐᑐᖅ. ᐆᑦᑑᑎᒋᓗᒍ, ᓇᓭᑦ ᙯᓚᐅᕈᒃ, 

ᓇᔭᑉᐱᓗ ᐅᓕᑲᑦᑕᖓ ᐹᓗᒋᓪᓗ 

● ᑐᑭᓯᒪᓕᕐᑐᖅ ᐅᓂᒃᑳᓂᒃ ᓀᑦᑐᓂᒃ ᑭᐅᒍᓐᓇᓕᕐᓱᓂᓗ 

ᓇᓗᓇᕋᑎᒃ ᐊᐱᕐᓲᑎᓂᒃ ᐅᓂᒃᑳᑕᐅᔪᓂᒃ.  

ᐅᖄᓂᖓ   

● ᐅᖄᒋᐅᕐᐸᓕᐊᔪᖅ  

● ᐅᖄᓪᓗᑯᐊᐱᓲᒍᓕᕐᑐᖅ  

o   ᐊᓐᓄᕌᓂᒃ ᐅᖃᕈᓐᓇᓂᕐᓴᐅᓕᕐᑐᖅ   

o ᓱᓇᓗᑳᑦ ᐃᓚᖏᓐᓂᒃ: ᐆᑦᑑᑎᒋᓗᒍ, ᐸᒥᐅᖅ, 

ᑎᒍᒻᒥᖅ, ᐅᖕᖑᐊᖅ, ᐃᑉᐱᐊᒍᖅ  

o ᑎᒥᐅᑉ ᐃᓚᖏᓐᓂᒃ: ᐆᑦᑑᑎᒋᓗᒍ, ᐃᑎᒐᒃ, 

ᓯᐅᑎᒃ, ᑯᑭᒃ, ᖃᓂᖅ  

o ᓄᓇᓕᒻᒥ ᓇᔪᕐᑕᖏᓐᓂ ᐆᑦᑑᑎᒋᓗᒍ, 

ᐋᓐᓂᐊᓯᐅᑎᒃᑯᑦ, ᑯᐊᐸᒃ, ᑐᑦᓯᐊᕕᓪᓗ  

● ᑐᑭᓯᓇᕐᑎᓯᒍᓐᓇᓕᕐᑐᖅ ᐅᑯᓂᖓ ᖃᐅᓯᖅ (wet), 

ᐆᓇᕐᑐᖅ (hot), ᓱᒃᑯᑐᖅ (broken)  

● ᐅᖄᓱᒍᓕᕐᑐᖅ ᐊᑑᑎᓯᒪᔪᓂᒃ ᓯᕗᓂᑦᓴᒥᒃ ᐅᖃᕐᓱᓂ 

“ᖃᐅᑉᐸᑦ, ᐃᑉᐸᓴᖅ”  

● ᑐᑭᒧᓕᓐᓂᒃ ᒪᕐᕉᓂᒃ ᓯᑕᒪᓄᑦ ᐅᖄᒍᓐᓇᓕᕐᑐᑦ  

● ᐅᖄᑯᑖᒍᓐᓇᓂᕐᓴᐅᓕᕐᑐᖅ 

ᐅᖃᓪᓚᕆᒍᓐᓇᓂᕐᓴᐅᓕᕐᓱᓂᓗ   

● ᐅᖄᒍᓯᖓ ᑐᑭᓯᓐᓇᕙᓪᓗᓂᕐᓴᐅᓕᕐᑐᖅ  

● ᐅᖃᐅᓰᑦ ᓴᖑᐊᓂᖏᓐᓂᒃ ᐅᖃᓗᑭᓐᓴᐅᓕᕐᑐᖅ 

ᓈᒻᒪᓈᕐᓱᒋᑦ. ᐅᖃᕈᓐᓇᖏᐅᒪᑐᐃᓐᓇᕆᐊᓕᒃ 

ᐅᑯᓂᖓ ᒐ, ᕙ, ᓴ. ᓚ, ᖃ, ᕋ   

● ᐅᖄᕕᒋᓗᑭᓪᓗᒍ - ᐅᖄᐅᓯᓪᓚᕆᓐᓂᒃ ᑐᓵᑎᓗᒍ ᓲᖑᔪᓂᒃ ᐅᖃᐅᓯᒻᒪᕆᓂᒃ.  ᓱᓇᓱᐊᓕᑐᐊᕈᕕᑦ 

ᐃᓚᐅᑎᓪᓗᒋ, ᐱᐅᓯᑐᖃᕐᓂᑦ ᐱᓇᓱᐊᖃᑦᑕᓗᑎᒃ ᐆᑦᑑᑎᒋᓗᒍ, ᓂᕿᑦᓴᔭᓕᐅᕐᓂᖅ, ᒥᕐᓱᓂᖅ, ᐃᕆᑕᕐᓂᖅ 

ᐊᕿᒡᒋᒥᒃ, ᓯᓂᑦᑕᕆᐊᕐᓂᖅ, ᓄᓇᓕᐊᕐᓂᓗ. ᑕᑯᓐᓇᑎᓗᒋᑦ ᐅᖃᐅᓯᕐᓂᓗ ᐃᓕᓴᕐᓗᒋᑦ ᐱᓇᓱᐊᕐᓗᓂ 

ᐊᑐᕆᐊᓕᖏᓐᓂᒃ. ᓴᓇᕐᕈᑎᑖᕐᑎᓗᒋᑦ ᐊᑐᓂᐊᕐᑕᖏᓐᓂᒃ ᐊᑐᕆᐅᕐᓴᖁᓗᒋᓪᓗ ᓴᓇᕐᕈᑎᒥᓂᒃ 

ᐱᓇᓱᐊᕐᓂᓃᕕᑦ ᐱᓇᓱᐊᕆᐅᕐᓴᑕᖏᑦᑕ ᐊᑦᔨᖏᓐᓂᒃ  

● ᐅᖄᕕᑦᓴᖃᕐᑎᓯᐊᖃᑦᑕᓗᒋᑦ ᐅᖄᒍᒪᔭᒥᓂᒃ ᑐᓴᕐᑕᐅᖁᔭᒥᓂᓗ. ᐃᔨᖏᒃ ᑕᑯᓐᓇᓗᒋᑦ ᓈᓚᓪᓗᒍᓗ 

ᖃᓄᐃᓘᕐᒪᖔᑦ. ᐅᖄᕕᒋᓕᒍ ᐱᒻᒪᕆᓐᓂᒃ ᑲᒃᑲᓛᑉ ᑐᑭᓯᔭᐅᒐᓱᐊᕐᓂᖓᓄᐊᖓᔪᓂᒃ  

● ᐃᓄᒻᒪᕆᑦᑎᑐᑦ ᐅᖄᓗᑎᒃ - ᐊᒡᒐᒧᑦ ᐅᖄᓂᐅᖏᑐᓂᒃ ᓄᑕᕋᐅᔭᕈᓐᓀᓗᑎᓪᓗ. ᓄᑕᕋᐅᔭᑐᐃᓐᓇᑐᐊᕐᐸᑦ, 

ᑐᓵᑎᓗᒍ ᐃᓄᒻᒪᕇᑦ ᐅᖄᒍᓯᖓᓂᒃ. ᐆᑦᑑᑎᒋᓗᒍ, “ᐊᐹᐸ!” ᓚᑐᐊᕐᐸᑦ ᐃᒥᕈᑉᐲᑦ? ᓚᓗᒍ  

● ᓈᓚᒋᐅᕐᓴᑎᓗᒍ ᑐᑭᓯᒋᐅᕐᓴᑎᓗᒍᓗ ᐊᐱᕐᓱᓗᒍ ᐃᑲᔪᕈᓐᓇᒪᖔᑦ (ᐆᑦᑑᑎᒋᓗᒍ, “ᖃᓗᕋᐅᑎᐊᓗᒃ 

ᙯᒍᓐᓇᑌᑦ, ᖃᓪᓗᑎᒃ ᐴᒍᑕᕐᓗ”; “ᑲᓈᖏᑦᑑᒃ ᐃᓪᓗᐅᑉ ᐊᑖᓅᕐᓗᒋ”; “ᐃᑭᕐᖑᐊᑭᒃ ᖃᓪᓕᑲᓪᓛᑭᓪᓗ 

ᐊᒧᑦᑕᑐᒨᓚᐅᒃᑭᒃ”  

● ᐃᓕᓴᕐᓗᒍ ᑭᖑᓕᐊᕆᑦᑎᓯᓂᕐᒥᒃ ᐃᓱᒪᕆᐊᓕᓐᓂᒃ ᐱᓇᓱᐊᕐᓗᓂᓗ (ᖐᓐᓇᑎᓗᖑ/ᒌᕐᑎᓗᒍ, 

ᐃᑉᐸᓴᖅ/ᖃᐅᑉᐸᑦ, ᓯᕗᓪᓕᖅ/ᒌᑐᐊᕐᐸᑦ).  ᐆᑦᑑᑎᒋᓗᒍ, ᐃᒐᒃ/ᐋᕐᖀᒃ/ᒥᕐᓱᒃ/ᓴᓇᖃᑎᒋᓗᒍ, ᐃᓚᐅᑎᓗᒋᑦ 

ᐱᓇᓱᐊᓕᕈᕕᑦ.  ᖃᐅᔨᕙᓪᓚᑎᒐᓱᐊᕐᓗᒋᑦ ᑭᖑᓕᐊᕇᑦᑎᓯᓂᐅᑉ ᐊᑐᕐᓂᕆᓲᖓᓂᒃ ᐱᔭᕇᖕᖏᓇᕐᓗᓂ 

ᓱᓇᑐᐃᓐᓇᒥᒃ. ᐆᑦᑑᑎᒋᓗᒍ, ᐊᑐᕐᑕᐅᒋᐊᓕᓕᒫᑦ ᓂᕿᑦᓴᔭᓕᐅᕐᓂᒧᑦ ᓲᑉᐸᓕᐅᕐᓂᒧᓪᓘᓃᑦ  

● ᕿᒥᕐᕈᖃᑎᒋᓗᒍ ᐊᑐᐊᒐᕐᓂᒃ ᐊᑦᔨᖑᐊᕐᓂᓗ ᖃᐅᑕᒫᑦ. ᐅᖄᖃᑎᒋᓗᒍ ᐃᓄᐃᑦ 

ᐊᑐᐊᒐᕐᓃᑐᑦ/ᐊᑦᔨᖑᐊᒦᑦᑐᑦ ᖃᓄᖅ ᐃᑉᐱᓂᐊᕐᒪᖔᑕ (ᐆᑦᑑᑎᒋᓗᒍ, ᐊᓕᐊᖕᖏᑐᖅ, ᐊᓕᐊᑦᑐᖅ, 

ᐊᓕᐊᕐᕈᐊᑐᖅ). ᐊᐱᕐᓱᓯᓗᒍ ᑭᐅᒋᐊᑑᒍᓂᕐᓴᓂᒃ ᑲᒃᑲᓛᑉ ᐃᓱᒪᒋᔭᖓᓄᐊᖓᔪᓂᒃ ᓱᓂᐊᓕᕐᒥᒪᖔᓪᓗ, 

ᖃᓄᕐᓗ ᐃᓄᒃ ᐃᑉᐱᓂᐊᕐᒪᖔᑦ ᐊᓯᖏᓐᓂᓗ  

● ᐅᖃᑐᐊᕐᐸᑦ ᐅᖃᐅᓯᕐᒥᒃ ᑐᑭᒧᑭᑦᑐᒥᓪᓘᓃᑦ ᐅᖃᐅᓯᕐᓂᒃ, ᐅᖃᕆᐊᓪᓗᒋᑦ ᐅᖃᕆᐊᑦᑐᐊᐱᓪᓗᒋᑦ 

ᐃᓚᓗᒋᑦ ᐅᖃᐅᓰᑦ ᐊᕕᑦᑐᓯᒪᓂᖏᓐᓂᒃ ᐊᒪᓗᓘᓐᓃᑦ ᐅᖃᐅᓯᒋᐊᓪᓚᒥᒃ/ᐃᓱᒪᒋᔭᐅᔪᒥᓪᓘᓃᑦ.  

ᐆᑦᑑᑎᒋᓗᒍ, ᐅᖃᑐᐊᕐᐸᑦ “ᑲᒦᐊᓘᒃᑲ ᖄᖓᓃᑦᑑᒃ” ᑭᐅᓗᒍ “ᐋ ᑲᒥᐊᓘᒃᑭᒃ ᐃᓪᓕᓇᐅᔭᐅᑉ ᖄᖓᓃᑦᑑᒃ:  

ᖃᐅᓯᕐᕈᐊᕌᓘᒃ”. “ᒫᑭ ᙯᓯᔪᖅ” ᓚᑐᐊᕐᐸᑦ ᑭᐅᓗᒍ “ᐋ, ᒫᑭ ᑎᑭᓛᕐᑐᖅ ᖃᐅᑉᐸᑦ ᑰᑦᔪᐊᒥ!”  

● ᕿᑐᕐᑎᑦ ᐅᖃᑦᓯᐊᖏᑐᐊᕐᐸᑦ ᑕᒪᒻᒪᑐᐊᕐᐸᓘᓐᓃᑦ ᐅᖄᓕᕈᑎᒃ, ᑕᒻᒪᓂᕋᒍᓐᓀᓗᒋᑦ. 

ᑐᑭᓯᔭᐅᑎᒐᓱᐊᖔᖁᓗᒋᑦ ᐅᖃᕆᐊᑦᓯᐊᖔᕐᓗᒋᑦ ᐅᖃᕋᓱᐊᕐᑕᖏᓐᓂᒃ   

● ᐱᖕᖑᐊᓂᖅ ᐱᒻᒪᕆᐊᓘᕗᖅ ᐅᖃᕆᐅᕐᓴᓂᖓᓄᑦ. ᐱᖕᖑᐊᓱᓂ ᐃᓱᒪᑦᓯᐊᕋᓱᐊᕐᓂᓴᐅᓲᒍᒻᒪᑦ, ᐸᕐᓀᓱᓂ 

ᐃᓱᒪᑖᕆᔭᒥᓂᒃ o ᑕᑯᓐᓈᖑᐊᖁᖃᑦᑕᓗᒍ ᐃᓱᒪᖕᖑᐊᓗᓂ (ᑕᑯᓐᓈᖑᐊᕐᓂᖅ/ᖑᐊᑦᓴᓂᖅ), ᐆᑦᑑᑎᒋᓗᒍ 

ᐃᓪᓗᖑᐊᕐᓗᓂ, ᓂᐅᕕᕆᐊᖕᖑᐊᓴᕐᓗᓂ, ᒪᙯᒋᐊᕐᖑᐊᑦᓴᓗᓂ, ᑎᒻᒥᔫᖕᖑᐊᓗᓂ   

o ᓇᓗᓇᖕᖏᑐᓂᒃ ᐱᖕᖑᐊᖃᑎᒋᓗᒍ ᐊᑦᔨᒌᑦᓯᐅᖑᐊᕐᓗᑎᒃ ᐃᕐᖃᐅᒪᑦᓯᒐᓱᐊᕈᑎᓂᓪᓗ 

ᐱᖕᖑᐊᑎᓗᒍ  

o ᐱᖕᖑᐊᓗᑎᒃ ᓭᒪ ᐅᖃᕐᐳᖅ ᐃᕐᖃᐅᒪᑦᓯᑎᒋᐅᕐᓴᓗᒍ ᐃᓕᓐᓂᐊᑎᓗᒍ ᑕᑭᓕᕙᓪᓕᐊᑐᓂᒃ 

ᐊᕗᖓᓕᒫᖅ.  

● ᐃᖕᖏᖃᑎᒋᖃᑦᑕᓗᒋᑦ, ᐃᖕᖏᓗᑦᑖᕆᐅᕐᓴᑎᓗᒋᑦ, ᐃᓇᖁᐃᒋᐅᕐᓴᑎᓗᒋ ᑖᓂᓯᖃᑎᒋᓗᒍ   

● ᐃᓕᓴᕐᓗᒋᑦ ᐃᓅᖃᑎᖃᕐᓂᐅᑉ ᐅᖃᐅᓯᖏᓐᓂᒃ ᐆᑦᑑᑎᒋᓗᒍ, ᓇᔭᒃ (sister of boy), ᐊᓂᒃ (brother of 

girl); ᐊᑦᓴᒃ/ᐊᒃᑲᒃ (paternal aunt); ᐊᔭᒃ (maternal aunt) (ᐅᖃᐅᓯᒋᐊᓪᓚᓂᓘᓐᓃᑦ ᐊᑐᕐᓗᑎᑦ 

ᐅᖃᐅᓯᒃᑰᕕᑦ) ᐊᓯᖏᓐᓂᓗ ᓂᓪᓕᐅᔨᒍᓯᓂᒃ ᐃᓄᓐᓄᑦ ᐊᑦᔨᒌᖕᖏᑐᓄᑦ ᓲᓱᕐᓴᓯᐊᕐᓂᒥᓂᒃ 

ᓄᐃᑕᑎᑦᓯᓗᓂᓗ  

 ●  ᐅᖄᖃᑎᒋᑦᓯᐊᓗᒍ ᐃᑉᐱᓂᐊᕐᓂᓂᒃ. ᐃᓕᓴᕐᓗᒍ ᐃᑉᐱᓂᐊᒥᓂᒃ ᐅᖄᒍᓯᕐᓂᒃ. ᑮᓀᑦ ᓂᒪᕐᑎᓗᒍ ᓱᒻᒪᖔᑦ 

ᐃᑉᐱᓂᐊᑦ ᐊᐱᕐᓱᖃᑦᑕᓗᒍ. ᓱᓇᒧᑦ ᐃᑉᐱᓂᐊᓚᕿᔪᕆᑦᓯᒪᖔᑦ ᑌᒫᒃ ᐊᐱᕐᓱᓗᒍ  

 ● ᕿᑐᕐᙰᑦ ᐊᐱᕐᓱᓕᑐᐊᕐᐸᑦ, ᐃᑲᔪᕐᓗᒋ ᑐᑭᓯᒐᕐᑎᓗᒋᑦ ᐃᒻᒥᓂᕿᓗᑎᒃ ᐊᐱᕐᓲᑎᒥᓂᒃ ᐆᑦᑑᑎᒋᓗᒍ, 

ᐊᐱᕐᓱᑐᐊᕐᐸᑕ, “ᐊᑖᑕᒐᓕ?”, ᐃᓱᒪᒐᓱᐊᕐᑎᓗᒍ ᐃᑲᔪᕐᓗᒍ ᐊᑖᑕᖓ ᓇᓃᒐᔭᕐᒪᖔᑦ ᐊᐱᕐᓱᑐᐊᕐᐸᑕ, 

“ᓯᑭᑑᕈᓐᓇᐳᖓ?”, ᐃᓱᒪᒐᓱᐊᕐᑎᓗᒋᑦ ᐃᑲᔪᕐᓗᒋᑦ ᓱᒧᑦ ᓯᑯᑑᕐᑐᓴᐅᖕᖏᒪᖔᑕ    

 ●  ᑲᒃᑲᓛᑦ ᐊᖓᔪᒥᓃᒍᒪᓪᓚᕆᑦᑐᐃᑦ ᑌᒣᓪᓗᐊᓕᕐᓱᑎᒃ ᖃᑕᖕᖑᑎᒥᓂ/ᐃᓚᓐᓈᒥᓂ. ᐊᓯᒥᓂᓗ ᒪᓕᒍᒪᑦᓱᑎᒃ. 

ᐱᐅᓯᖃᑦᓯᐊᑐᖅ, ᐃᓄᑦᓯᐊᖅ, ᐊᖓᔪᑦᓯᖅ ᐃᓕᓭᑦᓯᐊᕈᓐᓇᑐᖅ ᐅᖃᐅᓯᕐᒥᒃ ᐃᓅᖃᑕᐅᓂᕐᒥᓗ ᓄᑲᕐᓯᓂᒃ   

 ●  ᐃᓚᓐᓈᑦ ᐱᒻᒪᕆᐅᕗᑦ ᑌᒣᓪᓗᐊᑐᓄᒃ. ᐱᕕᑦᓴᖃᕐᑎᓗᒍ ᐃᓅᖃᑕᐅᓗᑭᓂᕐᒥᒃ, ᐊᖓᔪᕐᖄᒥᓂᒍᓐᓀᓗᓂ, 

ᑲᒃᑲᓛᖏᓐᓇᐅᑐᐊᕐᐸᑕᓗᐊᖕᖑᐊᖅ  

 ●  ᐃᓕᓴᕐᓗᒍ ᐃᓚᓐᓈᓯᐊᒍᓂᕐᒥᒃ, ᑭᓇᓕᒫᒥᓪᓗ ᐊᑦᔨᒌᑦᑎᓯᓂᕐᒥᒃ. ᖃᐅᔨᕙᓪᓚᖃᑦᑕᓗᒍ ᐃᑲᔪᑐᐊᕐᐸᑦ 

ᐃᓄᑑᑦᔨᖏᑐᐊᕐᐸᓗ. ᐅᐱᒋᕙᓪᓛᓗᒍ ᒥᑭᔪᐊᐱᒻᒥᒃ ᐊᑑᑎᒐᓗᐊᕐᐸᑦ, ᐆᑦᑑᑎᒋᓗᒍ ᐱᖕᖑᐊᒥᒃ 

ᑐᓂᔨᑐᐊᕐᐸᑦ ᑲᒃᑲᓛᒍᖃᑎᒥᓄᑦ  

 ●  ᐯᕆᑦᓯᕕᒃ/ᐃᓚᒥᓄᓘᓐᓃᑦ ᐳᓛᕆᐊᕐᓗᓂ ᐃᓕᑦᓯᓯᐊᕈᓐᓇᑐᖅ ᐅᖃᐅᓯᕐᒥᒃ ᓄᑖᒥᒃ  

 ●  ᐊᓪᓚᒋᐅᕐᓴᖁᖕᖑᐊᖃᑦᑕᓗᒍ. ᐃᓄᑦᑎᑐᑦ ᐊᓪᓚᒍᓯᕐᓂᒃ ᑕᑯᓐᓇᑎᓗᒍ ᐊᑎᓕᐅᕐᑎᖃᑦᑕᓗᒍ. 

ᐱᖕᖑᐊᖃᕐᑎᖃᑦᑕᓗᒍ ᐃᓄᑦᑎᑐᑦ ᐊᓪᓚᒍᓯᕐᓂᒃ ᓯᒃᑭᑕᑲᓪᓚᓂᒃ ᓭᑦᑕᓂᓪᓘᓃᑦ ᓂᐱᖏᓐᓂᒃ 

ᐃᓕᑕᕐᓯᒪᒋᐅᕐᓴᑎᓗᒍ ᐃᓄᑦᑎᑑᕐᑐᐃᑦ  

 ●  ᐃᑲᐅᕐᓂᑐᐃᓐᓇᒥ ᑲᒪᑎᖃᑦᑕᓗᒍ ᐅᑯᓂᖓ ᑕᓚᕖᓴᕐᓂᖓ, ᐱᖕᖑᐊᕈᑎᓐᓂᖓ, ᖃᕆᑕᐅᔮᓕᕆᓂᖓ. 

ᑲᒃᑲᓛᑦ ᑌᒣᓪᓗᐊᑐᐃᑦ ᐃᓕᑦᓯᓲᑦ ᐊᑑᑎᓂᓪᓚᕆᓂᒃ ᓱᖃᑦᓯᖃᑕᐅᑦᓱᑎᒃ ᐃᓄᒻᒪᕆᓐᓂᒃ ᑲᒃᑲᓛᒍᖃᑎᒥᓂᓗ   

ᓯᑕᒪᓂᒃ-ᑕᓪᓕᒪᓄᑦ ᐅᑭᐅᓖᑦ  

ᐅᖃᖃᑕᐅᒍᓐᓇᓂᖓ ᑕᑯᒃᓴᐅᓕᕐᑐᖅ ᑌᒣᓪᓗᐊᓕᕐᓱᓂ ᐃᓚᒌᓂᒃ ᐃᑲᔪᕐᓯᒋᐊᕈᑏᑦ ᐃᒣᒋᐊᖁᔨᒍᑏᓪᓗ 

ᑐᑭᓯᒍᓐᓇᓂᖓ 

● ᑐᑭᓯᒍᐊᕐᑑᓕᕐᑐᖅ ᐊᑑᑎᔭᒥᓂᒃ ᐊᒥᓲᓂᕐᓴᓂᒃ.  

● ᑭᐅᒍᓐᓇᑐᖅ ᐊᐱᕐᓱᑎᓂᒃ ᓇᓗᓇᕋᑎᒃ ᐅᓂᒃᑳᓄᐊᖓᔪᓂᒃ  

● ᓯᑕᒪᓂᒃ ᐅᑭᐅᖃᓕᕐᓱᓂᒃ, ᒪᓕᒋᐊᓕᓐᓂᒃ ᑐᑭᓯᒪᔪᑦ 

ᐅᑯᓂᖓ “ᖃᓗᕋᐅᑎᒃ ᐊᓪᓚᐅᑎᓗ ᖃᓪᓗᑎᐅᑉ 

ᐃᓘᐊᓅᓚᐅᒃᑭᒃ”  

● ᑐᑭᓯᒋᐅᕐᐸᓕᐊᔪᖅ ᐊᐱᕐᓲᑎᓂᒃ ᓇᓗᓇᕐᓂᓴᓂᒃ 

ᐆᑦᑐᑎᒋᓗᒋᑦ ᖃᖓ (when), ᓱᒧᑦ (why), ᖃᓄᖅ (how)  

●  ᑐᑭᓯᒋᐅᕐᐸᓕᐊᔪᖅ ᐃᓱᒪᒋᔭᐅᔪᓂᒃ ᐆᑦᑑᑎᒋᓗᒍ ᐊᑖᓂ  

(under), ᖁᓛᓂ (over), ᐃᓗᐊᓂ (inside),  ᐊᓃᕐᑐᖅ 

(outside), ᒥᑭᔪᖅ (small), ᐊᖏᔪᖅ (big), ᑕᑕᑦᑐᖅ 

(full), ᐱᑕᖃᖕᖏᑐᖅ (empty) ᐊᓯᖏᓐᓂᓗ.  

ᐅᖄᓂᖓ  

● ᐅᖄᒍᓐᓇᑐᖅ ᐅᖃᐅᓯᒻᒪᕆᓐᓂᒃ o ᐱᔭᕆᐊᑐᓂᕐᓴᓂᒃ 

ᐆᒪᔪᓂᒃ ᐆᑦᑑᑎᒋᓗᒍ, ᑭᑦᑐᕆᐊᖅ, ᓇᐅᔮᓗᒃ,   

o ᐃᑉᐱᓂᐊᑦ ᐆᑦᑑᑎᒋᓗᒍ, ᖃᓂᒪᔪᖅ (be sick); 

ᐃᕐᓯᑐᖅ (afraid); ᑕᑕᒥᑦᑐᖅ (surprised); 

ᑕᖃᑦᑐᖅ (tired); ᑳᑐᖅ (hungry) o ᐊᐱᕐᓲᑎᓂᒃ 

ᑭᐅᒋᐊᑐᓂᕐᓴᓂᒃ ᐆᑦᑑᑎᒋᓗᒍ, ᖃᓄᖅ (how), 

ᓱᔪᖅ (do what),   

o ᓂᕈᑐᓂᕐᓂᒃ/ᖃᓄᐃᓪᓗᐊᓂᕐᓂᒃ ᐆᑦᑑᑎᒋᓗᒍ, 

ᐃᓗᐊᓂ (inside); ᓯᓚᒥ (outside); ᖄᖓᓂ (on 

top); ᒥᑭᔪᖅ(small) ᐊᖏᔪᖅ (big)  

o ᑌᓯᒍᑎᓂᒃ ᐆᑦᑑᑎᒋᓗᒍ, ᐅᕙᖓ, ᐅᕙᓐᓂᒃ (I, 

me), ᐃᒻᒥᓂᒃ (self), ᐅᕙᒍᑦ/ᐅᕙᑦᑎᓂ (we, us), 

ᐅᑯᐊ (these)  

o ᐊᕕᑦᑐᓯᒪᓂᐅᑉ ᐅᖃᐅᓯᖏᓐᓂᒃ ᐆᑦᑑᑎᒋᓗᒍ, 

ᐱᖕᖑᐊᑦ (toys) ᐊᓐᓄᕌᑦ (clothes)    

● ᑐᑭᒧᓂᒃ ᐅᖄᓱᒍᓕᕐᑐ ᒪᕐᕈᓂᒃ ᑕᓪᓕᒪᓄᑦ ᑕᑭᓂᓕᓐᓂᒃ  

● ᐅᖄᕕᒋᓗᑭᑕᕐᓗᒍ - ᐅᖃᐅᓯᓪᓚᕆᓐᓂᒃ, ᐅᖃᐅᓯᒻᒪᕆᓐᓂᓗ ᑐᓵᑎᖃᑦᑕᓗᒍ ᐱᐅᓯᑐᖃᕐᓂᑦ 

ᐱᓇᓱᐊᖃᑦᑕᓗᑎᒃ ᐆᑦᑑᑎᒋᓗᒍ, ᓂᕿᑦᓴᔭᓕᐅᕐᓂᖅ, ᒥᕐᓱᓂᖅ, ᐃᕆᑕᕐᓂᖅ ᐊᕿᒡᒋᒥᒃ, 

ᓯᓂᑦᑕᕆᐊᕐᓂᖅ, ᓄᓇᓕᐊᕐᓂᓗ 

● ᐱᕕᑦᓴᓕᐅᕐᕈᐊᖃᑦᑕᓗᑎᒃ ᕿᑐᕐᖓᓃᕕᑦ ᐅᖄᖃᑎᒋᖃᑦᑕᓗᒍ ᐅᖄᑎᖃᑦᑕᓗᒍᓗ. ᐃᔨᒋᒃ 

ᑕᑯᓐᓇᖃᑦᑕᓗᒋᒃ ᓈᓚᓪᓗᒍᓗ ᐃᓗᓐᓄᑦ ᐅᖄᓕᑐᐊᕐᐸᑦ. ᐅᖄᕕᒋᓗᒍ ᓱᓐᓂᕕᓂᖓᓄᑦ ᐅᓪᓗᒥ, 

ᐱᒻᒪᕆᖁᑎᖏᓐᓂᓗ ᐃᓅᓯᖓᓂ  

● ᐃᓕᓭᖏᓐᓇᖃᑦᑕᓗᑎᑦ. ᑌᒪᖕᖓᓕᒫᑦᓯᐊᖅ ᐃᓕᑦᓯᕕᑦᓴᖃᕐᒪᑦ  

● ᐃᓄᒻᒪᕇᑦ ᐅᖃᓯᖏᓐᓂᒃ ᐅᖄᓗᑎᒃ- ᐊᒡᒐᒧᑦ ᐅᖄᓂᐅᖕᖏᑐᓂᒃ ᓄᑕᕋᐅᔭᖕᖏᑐᓂᓪᓗ, 

ᐅᖃᕆᐊᑦᓯᐊᖃᑦᑕᓗᑎᑦ ᐅᖃᕐᑕᖏᓐᓂᑦ ᑐᑭᓯᑎᓪᓗᒍ ᐃᓄᒻᒪᕆᑦᑎᑐᑦ ᐅᖄᒍᓐᓇᒪᑦ. 

ᐆᑦᑑᑎᒋᓗᒍ, “ᐊᐹᐸ!” ᓚᑐᐊᕐᐸᑦ ᑭᐅᓗᒍ “ᐃᒥᕈᑉᐲᑦ”?  

● ᐅᖃᑐᐊᕐᐸᑦ ᐅᖃᐅᓯᕐᒥᒃ ᑐᑭᒧᑭᑦᑐᒥᓪᓘᓃᑦ ᐅᖃᐅᓯᕐᓂᒃ, ᐅᖃᕆᐊᓪᓗᒋᑦ ᐅᖃᕆᐊᑦᑐᐊᐱᓪᓗᒋᑦ 

ᐃᓚᓗᒋᑦ ᐅᖃᐅᓰᑦ ᐊᕕᑦᑐᓯᒪᓂᖏᓐᓂᒃ ᐊᒻᒪᓗᓘᓐᓃᑦ ᐅᖃᐅᓯᒋᐊᓪᓚᒥᒃ ᐃᓚᓗᒍ ᐆᑦᑑᑎᒋᓗᒍ, 

“ᐃᓐᓇ ᑎᒻᒥᐊᖅ”, ᓚᑐᐊᕐᐸᑦ ᑭᐅᒍᓐᓇᑌᑦ “ᐋ, ᑖᓐᓇ ᑎᒻᒥᐊᖅ ᐊᖏᔪᐊᓗᒃ, 

ᑐᓗᒐᐅᓂᕋᕐᑕᐅᓲᖅ”. “ᑐᒃᑐᐊᓗᒃ ᖁᑭᓯᔭᕋ” ᓚᑐᐊᕐᐸᑦ ᑭᐅᓗᒍ “ᐋ, ᖁᑭᓕᕈᒃ ᑐᒃᑐᐊᓗᒃ 

ᐋᑦᑐᓂᐊᕋᑦᑎᒍ ᓂᕆᓗᒍᓗ!” 

 ● ᕿᑐᕐᙰᑦ ᐅᖃᕐᓯᐊᖏᑐᐊᕐᐸᑦ ᑕᒻᒪᑐᐊᕐᐸᓘᓐᓃᑦ ᐅᖃᕋᓱᐊᕐᓗᓂ, ᑕᒻᒪᓂᕋᕈᓐᓀᓗᒍ. 

ᑐᑭᓯᔭᐅᒐᓱᐊᖁᖔᕐᓗᒍ ᐅᖃᕆᐊᑦᓯᐊᓗᑎᑦ ᐅᖃᕐᑕᖓᓂᒃ ᐋᕐᕿᒋᐊᕐᓗᒍ ᑕᒻᒪᕈᑎᖓ  

● ᑕᑯᓐᓈᖑᐊᖁᑦᑕᓗᒍ (ᑕᑯᓐᓈᖑᐊᕐᓂᖅ/ᖑᐊᑦᓴᓂᑦ). ᖑᐊᑦᓴᓂᖅ ᐊᓐᓄᕌᖕᖑᐊᓂᕐᓗ ᐅᖃᐅᓯᕐᒥᒃ 

ᐃᓕᑦᓯᓯᐊᕈᑎᓪᓚᕆᐊᓘᕗᖅ. ᐃᑲᔪᕐᓗᒍ ᕿᑐᕐᙰᑦ ᐃᓚᓐᓈᖏᓪᓗ ᐃᒐᖕᖑᐊᓴᕐᑎᓗᒋᑦ, 

ᓯᓂᑦᑕᕆᐊᖕᖓᐊᓴᑦᑎᓗᒋᑦ, ᐃᓪᓗᖑᐊᕐᑎᓗᒋᑦ, ᒪᙯᖕᖑᐊᑎᓪᓗᒋᑦ/ᐃᖃᓗᓐᓂᐊᖕᖑᑎᓪᓗᒋᑦ 

ᐊᓯᖏᓐᓂᓗ ᐊᑐᐃᓐᓇᖃᕐᑎᓗᒋᑦ ᓱᓇᑐᐃᓐᓇᓂᒃ (ᐅᒃᑯᓰᑦ/ᐸᓂᐅᑉᐹᑦ/ᕿᐲᑦ ᐃᓪᓗᖑᐊᑦ) 

ᐃᓱᒪᒋᒐᓱᐊᕈᓐᓇᑕᖏᓐᓂᒃ ᑕᑯᓐᓇᑎᓗᒋᑦ  ᐊᒥᓲᓗᐊᕐᑐᓂᒃ ᐱᖕᖑᐊᓂᒃ ᐁᑦᑐᔭᕈᓐᓀᓗᒋᑦ: 

ᑕᑯᓐᓈᖑᐊᖁᓗᒋᑦ ᐊᑐᕐᓗᑎᒃ ᐊᑐᐃᓐᓇᓂᒃ ᐃᓱᒪᑖᒥᓂᒃ  

● ᐱᖕᖑᐊᓗᑎᒃ ᐱᖁᔭᓕᓐᓂᒃ ᓇᓗᓇᖕᖏᑐᓂᒃ (ᐊᓇᐅᓪᓚᖅ, ᐊᐅᓚᔨᔭᖅ) ● ᐃᖕᖏᖃᑎᒋᓗᒍ. 

ᐃᖕᖏᓗᑖᕆᐅᕐᓴᑎᓗᒍ, ᐃᓇᖁᐃᒍᑎᓂᒃ ᑖᓂᓯᕈᑎᓂᓗ  

● ᖃᐅᑕᒫᑦ ᕿᒥᕐᕈᓲᖅ ᐊᑐᐊᒐᕐᓂᑦ ᐊᑦᔨᖑᐊᓂᓪᓗ. ᐅᖄᖃᑎᒋᓗᒍ ᐃᓄᖕᖑᐊᓂᒃ/ᐊᑦᔨᖑᐊᓂᒃ 

ᐊᑐᐊᒐᕐᓃᑐᓂᒃ ᖃᓄᖅ ᐃᑉᐱᓂᐊᕐᒪᖔᑕ (ᐆᑦᑑᑎᒋᓗᒍ ᐊᓕᐊᖕᖏᑐᖅ, ᐊᓕᐊᑦᑐᖅ, 

ᐊᓕᐊᕐᕈᐊᑐᖅ). ᐊᐱᕐᓱᑲᑦᑕᓯᓗᒍ ᐊᐱᕐᓲᑎᓂᒃ ᑭᐅᒋᐊᑐᔪᓂᒃ ᓱᓂᐊᕐᑐᕆᑦᓯᒪᖔᑦ 

ᐊᑐᐊᕐᑕᑎᓐᓂ, ᖃᓄᖅ ᐃᓄᒃ ᐃᑉᐱᓂᐊᕐᒪᖔᑦ ᐊᓯᖏᓐᓗ. ᐊᑐᐊᕆᐊᓪᓚᓗᒋᑦ ᐊᑐᐊᒉᑦ ᐅᓘᑉ 

ᐊᓯᐊᓂ, ᒪᑉᐲᑐᒉᑦ ᐊᒥᓱᒐᓛᑦ ᐱᔭᕇᑐᐊᕈᑦᑎᐅᒃ, ᐊᐅᓚᔨᒻᒪᖔᑦ ᓱᓂᕆᓚᖓᔭᖓᓂᒃ ᖃᐅᔨᓴᕐᓗᒍ  

●  ᐅᓂᒃᑳᑐᐊᓂᒃ ᐅᓂᒃᑳᓂᓗ ᐅᓂᒃᑳᕕᒋᓗᒍ ᑲᒃᑲᓛᒍᑦᓱᑎᑦ ᐊᑐᕐᑕᕕᓂᕐᓃᕕᑦ ᑐᓴᕐᓯᒪᔭᕐᓃᕕᓪᓗ 

● ᐅᖄᑯᑖᒍᓐᓇᓂᕐᓴᐅᓕᕐᑐᖅ ᐊᒥᓱᐃᓂᒃ ᐅᖃᐅᓯᐅᑉ 

ᐊᕕᑦᑐᓯᒪᓂᖏᓂᒃ ᐅᖄᑦᓱᓂ  

● ᐅᓂᒃᑳᑯᑖᕈᓐᓇᓂᕐᓴᐅᓕᕐᑐᖅ ᑐᑭᓯᓐᓇᓯᑦᓯᐊᑐᓂᒃ 

ᐃᓂᓪᓚᖓᑦᓯᐊᓂᕐᓴᐅᓱᑎᓪᓗ  

● ᐅᖄᓲᒍᓕᕐᑐᖅ ᐃᑉᐸᓴᓂᑕᓂᒃ 

ᐊᑐᕐᑕᕕᓂᕐᒥᓂᒃ/ᐊᑯᓂᓂᑕᕐᓂᓗ  

ᐅᖃᑦᓯᐊᕈᓐᓇᓯᐊᒐᓛᓕᕐᑐᖅ ᐅᖃᐅᓯᕐᓂᒃ. 

ᐅᖃᕈᓐᓇᖏᐅᒪᑐᐃᓐᓇᕆᐊᓕᒃ ᐅᑯᓂᖓ ᒐ, ᕙ, ᓴ. ᓚ, ᖃ, 

ᕋ   

ᐅᓂᒃᑳᓕᐅᑐᐃᓐᓇᓗᑎᓘᓐᓃᑦ  

● ᐃᓕᓴᕐᓗᒍ ᖃᐅᔨᓴᕐᓂᒥᒃ ᓄᓇᒥ ᓯᓚᒥᓪᓗ ᓯᓚᐅᓪᓗ ᐊᓯᑦᔨᑕᕐᓂᖏᓐᓂᒃ. ᐅᖄᑎᓗᒍ ᐃᑲᔪᕐᓗᒍ 

ᑕᑯᓐᓇᓗᑯᐊᐱᑦᑕᖏᓐᓂᒃ.  

● ᐃᓕᓴᕐᓗᒍ ᓇᔪᕋᑦᓴᓂᒃ ᐱᐅᔪᓂᒃ ᐊᑎᖏᓐᓂᓗ. ᑕᑯᔭᐅᑎᓪᓗᒋᑦ ᕿᑐᕐᖓᓅᕕᑦ. ᑐᑭᓯᑎᓗᒍ ᓄᓇᑉ 

ᐊᑎᖏᓐᓂᒃ ᐅᖃᐅᑎᓗᒋᓪᓗ ᓱᓇᒧᑦ ᐊᑎᖃᓚᕿᒻᒪᖔᑕ  

● ᐃᓕᓴᕐᓗᒍ ᐃᓕᑕᕐᓯᒍᓐᓇᓂᕐᓂᒃ ᑌᓯᑦᓯᐊᓂᕐᓂᓗ ᑎᒻᒥᐊᓂᒃ, ᐱᕈᕐᑐᓂᒃ, ᓴᓇᕐᕈᑎᓂᓪᓗ.  

● ᐅᖃᕆᐅᕐᓴᑎᓗᒍ ᓂᕈᑐᓂᕐᓂᒃ ᓇᓗᐃᓪᓗᐊᓂᕐᓂᓗ ᐆᑑᑎᒋᓗᒍ ᐃᓗᐊᓂ (inside); ᓯᓚᒥ 

(outside); ᖄᖓᓂ (on top); ᒥᑭᔪᖅ (small) ᐊᖏᔪᖅ (big)  

● ᓈᓚᒋᐅᕐᓴᑎᓗᒍ ᑐᑭᓯᒋᐅᕐᓴᑎᓗᒍᓗ ᐊᐱᕐᓱᓗᒍ ᐃᑲᔪᕈᓐᓇᒪᖔᑦ (ᐆᑦᑑᑎᒋᓗᒍ, “ᖃᓗᕋᐅᑎᐊᓗᒃ 

ᙯᒍᓐᓇᑌᑦ, ᖃᓪᓗᑎᒃ ᐴᒍᑕᕐᓗ”; “ᑲᓈᖏᑦᑑᒃ ᐃᓪᓗᐅᑉ ᐊᑖᓅᕐᓗᒋ”; “ᐃᑭᕐᖑᐊᑭᒃ ᖃᓪᓕᑲᓪᓛᑭᓪᓗ 

ᐊᒧᑦᑕᑐᒨᓚᐅᒃᑭᒃ”  

● ᐱᖕᖑᐊᓗᑎᒃ ᐅᖃᐅᓯᓕᕆᓂᕐᒥᒃ ᐆᑦᑑᑎᒋᓗᒍ ᑕᑯᓐᓈᐳᖓ, ᓭᒪ ᐅᖃᕐᑐᖅ, ᐊᑭᓪᓗᐊᖓᓂᒃ 

ᐅᖃᖃᑦᑕᓗᑎᑦ, ᕿᓂᖕᖑᐊᓂᕐᒥᒃ ᓱᓇᑐᐃᓐᓇᓂᒃ ᐃᓘᑉ ᐃᓗᐊᓂ ᓯᓚᑖᓂᓘᓐᓃᑦ  

● ᐊᓪᓚᖑᐊᖁᖃᑦᑕᓗᒋᑦ ᐃᓄᓐᓂᒃ/ᓱᓇᑐᐃᓐᓇᓂᒃ ᓄᓇᓂᓘᓐᓃᑦ ᖃᐅᔨᒪᔭᒥᓂᒃ. ᐅᖄᕕᒋᓗᒋᑦ 

ᐊᓪᓚᖑᐊᕐᑕᕕᓂᖓᓐᓄᐊᖓᔪᓂᒃ  

● ᐅᖄᖃᑎᒌᒍᑎᖃᕐᓗᑎᒃ ᐃᑉᐱᓂᐊᕐᓂᓂᒃ ᓈᓚᖃᑎᒌᑦᓯᐊᓗᑎᒃ ᐅᖃᕐᑕᐅᒍᓯᖏᓐᓂᒃ ᐊᑐᑦᓯᐊᓗᑎᒃ 

ᐃᓕᓴᕐᓗᒍᓗ ᐃᑉᐱᓂᐊᕐᒥᓂᒃ ᐅᖄᒋᐊᖃᕐᒪᖔᑦ. ᐃᓕᓴᕐᓗᒋᑦ ᐃᑉᐱᓂᐊᒥᑕ ᐃᓚᖏᓐᓂᒃ 

ᐅᖄᒍᓐᓇᓯᐊᕐᒪᑦ, ᑭᓯᐊᓂ ᐃᑉᐱᓂᐊᑦ ᐃᓚᖏᑦ ᐊᐅᒡᒐᓯᒪᒋᐊᓖᑦ, ᐆᑦᑑᑎᒋᓗᒍ 

ᓂᖓᕐᓃᖅ/ᐱᔪᓗᑦᓴᓃᑦ  

●  ᐃᓕᓴᕐᓗᒍ ᐃᓱᒪᒐᓱᐊᕐᓂᒥᒃ ᐃᓱᒪᑦᓯᐊᕋᓱᐊᕐᓂᒥᓪᓗ. ᐊᐱᕐᓱᖃᑦᑕᓗᒍ ᐋᕐᖀᒍᑎᑦᓴᓂᒃ 

ᐊᑦᔨᒌᖕᖏᑐᓂᒃ ᐱᓀᓗᑕᓂᒃ ᐃᓱᒪᑦᓯᐊᕋᓱᐊᖁᓗᒍ. ᐆᑦᑑᑎᒋᓗᒍ, “ᓱᓂᐊᕐᑐᕆᓕᕆᕓᑦ?”, “ᖃᖓ 

ᐱᕕᑦᓴᖃᓛᕐᑐᕆᕕᑦ?”  

● ᕿᑐᕐᙰᑦ ᐊᐱᕐᓱᓕᑐᐊᕐᐸᑦ, ᐃᒻᒥᓂᕿᓗᓂ ᑲᐅᔨᒐᓱᐊᕐᑎᓗᒍ ᐃᑲᔪᖃᑦᑕᓗᒍ. ᐊᐱᕐᓱᑐᐊᕐᐸᑦ, “ᓱᒧᑦ 

ᓂᕆᒋᐊᖃᕐᐱᑕ”, ᐃᑲᔪᕐᓗᒍ ᐱᑦᔪᑎᓂᒃ ᑐᑭᓯᒐᓱᐊᕐᑎᓗᒍ 

● ᐃᓕᓴᕐᓗᒍ ᑭᖑᓕᐊᕆᑦᑎᓯᓂᕐᒥᒃ ᐃᓱᒪᕆᐊᓕᓐᓂᒃ ᐱᓇᓱᐊᕐᓗᓂᓗ (ᖐᓐᓇᑎᓗᖑ/ᒌᕐᑎᓗᒍ, 

ᐃᑉᐸᓴᖅ/ᖃᐅᑉᐸᑦ, ᓯᕗᓪᓕᖅ/ᒌᑐᐊᕐᐸᑦ).  ᐆᑦᑑᑎᒋᓗᒍ, ᐃᒐᒃ/ᐋᕐᖀᒃ/ᒥᕐᓱᒃ/ᓴᓇᖃᑎᒋᓗᒍ, 

ᐃᓚᐅᑎᓗᒋᑦ ᐱᓇᓱᐊᓕᕈᕕᑦ.  ᖃᐅᔨᕙᓪᓚᑎᒐᓱᐊᕐᓗᒋᑦ ᑭᖑᓕᐊᕇᑦᑎᓯᓂᐅᑉ ᐊᑐᕐᓂᕆᓲᖓᓂᒃ 

ᐱᔭᕇᖕᖏᓇᕐᓗᓂ ᓱᓇᑐᐃᓐᓇᒥᒃ. ᐆᑦᑑᑎᒋᓗᒍ, ᐊᑐᕐᑕᐅᒋᐊᓕᓕᒫᑦ ᓂᕿᑦᓴᔭᓕᐅᕐᓂᒧᑦ 

ᓲᑉᐸᓕᐅᕐᓂᒧᓪᓘᓃᑦ  

● ᐃᓚᓐᓈᑦ ᐱᒻᒪᕇᑦ ᑌᒣᓪᓗᐊᑐᓂᒃ ᐅᑭᐅᖃᓕᕐᑎᓗᒍ. ᐱᕕᑦᓴᑖᕐᑎᖃᑦᑕᓗᒍ ᑲᒃᑲᓛᒍᖃᑎᒥᓃᓐᓂᒥᒃ 

ᐃᓅᖃᑕᐅᓗᑭᖃᑦᑕᓂᐊᕐᒪᑦ. ᐯᕆᑦᓯᕕᑦ ᐅᖃᐅᓯᕐᓂᒃ ᓄᑖᓂᒃ ᐃᓕᑦᓯᕕᑦᓴᓯᐊᒍᕗᖅ  

● ᐃᓚᓐᓈᑦ ᐱᒻᒪᕆᐅᕗᑦ ᑌᒣᓪᓗᐊᑐᓄᒃ. ᐱᕕᑦᓴᖃᕐᑎᓗᒍ ᐃᓅᖃᑕᐅᓗᑭᓂᕐᒥᒃ, 

ᐊᖓᔪᕐᖄᒥᓂᒍᓐᓀᓗᓂ, ᑲᒃᑲᓛᖏᓐᓇᐅᑐᐊᕐᐸᑕᓗᐊᖕᖑᐊᖅ, ᒪᓕᑲᑦᑕᕈᒪᓲᑦ ᐊᓯᒥᓂᒃ, 

ᐱᐅᓯᖃᑦᓯᐊᑐᖅ, ᐃᓄᑦᓯᐊᖅ, ᐊᖓᔪᑦᓯᐅᓱᓂ ᐃᓕᓭᑦᓯᐊᕈᓐᓇᑐᖅ ᐅᖃᐅᓯᕐᓂᒃ ᐃᓅᖃᑕᐅᓂᕐᒥᓗ 

ᓄᑲᕐᓯᓂᒃ  

● ᐃᓕᓴᕐᓗᒍ ᐃᓚᓐᓈᒍᑦᓯᐊᓂᕐᒥᒃ, ᓭᒻᒪᖃᑎᖃᑦᓯᐊᓂᕐᒥᓗ ᐊᓯᒥᓂᒃ ᓈᒻᒪᓴᓐᓂᖏᑲᓗᐊᕈᓂ, 

ᐃᓱᒪᒋᔪᓐᓀᕕᖃᑦᓯᐊᖃᑦᑕᓗᓂ ᐊᑭᕋᓕᐅᕈᓐᓀᓗᓂᓗ  

● ᓯᑕᒪᓂᒃ ᐅᑭᐅᓖᑦ ᐊᓈᓇᑦᓯᐊᑯᒥᓃᒍᒪᓲᑦ/ᐊᑖᑕᑦᓯᐊᑯᒥᓃᒍᒪᓲᑦ. ᐅᓂᒃᑳᕕᐅᑦᓯᐊᕈᓐᓇᑐᐃᑦ 

ᐃᓄᐃᑦ ᐃᓪᓕᕆᔭᖏᓐᓂᒃ ᓱᓇᒥᓪᓗ ᐱᐅᓯᖃᕆᐊᖃᕐᒪᖔᑕ ᑐᑭᓯᑎᑦᓯᐊᓗᒋ  

● ᐃᑲᔪᕐᓗᒋᑦ ᐃᓕᓴᕐᓂᒧᑦ ᐊᑐᐃᓐᓇᕈᑦᑎᑎᓪᓗᒋᑦ. ᐅᖄᖃᑎᒋᓗᒋᑦ ᐊᒥᓱᓂ 

ᑲᒃᑲᓛᒍᖃᑎᒌᓐᓂᒧᐊᖓᔪᓂᒃ. ᐅᖃᐅᑎᓗᒋᑦ ᓱᓇᒥᒃ ᓂᕆᕕᐅᕝᕕᒋᒻᒪᖔᕐᐱᑭᑦ ᐃᓕᓴᕐᓂᖏᓐᓂ,  

● ᖃᐅᔨᑎᒋᐅᕐᓗᒍ ᐊᑐᐊᕐᓯᓂᕐᒥ ᐊᓪᓚᓂᕐᒥᓗ. ᑎᒃᑯᑐᖃᑦᑕᓗᑎᒃ ᐊᓪᓚᓯᒪᔪᓂᒃ ᐅᖃᐅᓯᕐᓂᒃ 

ᓄᓇᓕᐅᕐ ᐃᓗᐊᓂ ᐃᓕᓴᕐᓗᒋᓪᓗ ᐃᓄᑦᑎᑐᑦ ᐊᑎᓕᐅᕈᓯᕐᒥᒃ.  

● ᐃᑲᐅᕐᓂᑐᐃᓐᓇᒥ ᑲᒪᑎᖃᑦᑕᓗᒍ ᑕᑯᓐᓇᓂᖓ ᐆᑦᑑᑎᒋᓗᒍ (ᑕᓚᕖᓴᕐᓂᖓ, ᐱᖕᖑᐊᕈᑎᓐᓂᖓ, 

ᖃᕆᑕᐅᔮᓕᕆᓂᖓ)  

ᑕᓪᓕᒪᓂᒃ - ᐱᖓᓲᔪᕐᑐᓄᑦ ᐅᑭᐅᓖᑦ 

ᐅᖃᖃᑕᐅᒍᓐᓇᓂᖓ ᑕᑯᒃᓴᐅᓕᕐᑐᖅ ᑌᒣᓪᓗᐊᓕᕐᓱᓂ ᐃᓚᒌᓂᒃ ᐃᑲᔪᕐᓯᒋᐊᕈᑏᑦ ᐃᒣᒋᐊᖁᔨᒍᑏᓪᓗ 

ᑐᑭᓯᒍᓐᓇᓂᖓ 

● ᑐᑭᓯᒪᑦᓯᐊᓕᕐᑐᖅ ᐊᑑᑎᔭᐅᓲᓂᒃ ᐊᒥᓲᓂᕐᓴᓂᑦ.  

● ᑐᑭᓯᒪᓕᕐᑐᖅ ᑕᑭᔪᒐᓛᕋᓗᓐᓂᒃ ᒪᓕᒋᐊᓕᓐᓂᒃ 

ᑐᑭᒧᓂᓗ ᐆᑦᑑᑎᒋᓗᒍ, 5 ᐅᑭᐅᖃᓕᕐᓱᓂ 

o ᑐᑭᓯᒪᔪᖅ ᒪᓕᑦᑕᐅᒋᐊᓕᓐᓂᒃ ᐆᑦᑑᑎᒋᓗᒍ 

“ᖃᓗᕋᐅᑎᒃ ᐊᑐᐊᒐᐅᑉ ᖄᖓᓄᕐᓗᒍ ᐊᓪᓚᐅᑎᓗ 

ᖃᓪᓗᑎᐅᑉ ᐃᓗᐊᓅᕐᓗᒍ”  

o ᑐᑭᓯᒪᔪᖅ ᒪᓕᒋᐊᓕᓐᓂᒃ ᐃᓚᐅᑎᓗᒍ ᐊᑖᓂ (under) 

ᐆᑦᑑᑎᒋᓗᒍ, ᐊᓪᓚᐅᑎᒃ ᐊᑐᐅᒐᐅᑉ ᖄᖓᓅᕐᓗᒍ  

● ᑐᑭᓯᒪᔪᖅ ᐅᓄᒃᑳᓂᒃ ᑭᐅᒍᓐᓇᓱᓂᓗ ᐊᐱᕐᓲᑎᓂᒃ 

ᐅᓂᒃᑳᓄᐊᖓᔪᓂᒃ  

● ᑐᑭᓯᒪᔪᖅ ᑭᐅᒍᓐᓇᓱᓂᓗ ᖃᖓ (when), ᓱᒧᑦ (why) 

ᖃᓄᖅ(how) ᐊᐱᕐᓲᑎᓂᒃ  

  

ᐅᖄᓂᖓ   

● ᐊᑦᔨᐅᖏᑦᑐᓂᒃ ᐅᖃᓲᖅ, ᐃᓕᓴᖏᓐᓈᕋᓗᐊᕐᓱᓂ 

ᐅᖃᐅᓯᕐᓂ ᓄᑖᓂ  

● ᐅᖄᓲᒍᓕᕐᑐᖅ ᑕᑭᒧᑯᑖᒍᓂᕐᓴᓂᒃ ᑕᓪᓕᒪᓂ 

(ᐅᖓᑖᓄᓘᓐᓃᑦ)  

● ᐊᐱᕐᓱᓱᒍᓕᕐᑐᖅ ᓇᓗᓇᕐᓂᓴᓂᒃ ᐆᑦᑑᑎᒋᓗᒍ, ᓱᒧᑦ 

(why); ᖃᑦᓯᓂᒃ (how many)  

● ᐅᖄᒍᓐᓇᓂᕐᓴᐅᓕᕐᑐᖅ, ᐊᒥᓱᐃᓕᕿᖓᔪᓂᒃ 

ᑐᑭᓯᓇᑦᓯᐊᓱᑎᓪᓗ ᐅᖃᐅᓯᕐᓂᒃ (10-ᓂᒃ ᐃᓄᑦᑎᑐᑦ 

ᐅᖄᒍᓯᕐᓂᒃ), ᑕᒻᒪᑲᑦᑕᖏᓐᓈᕋᓗᐊᕐᓱᓂ (ᐆᑦᑑᑎᒋᓗᒍ, 

ᐊᑕᐅᑦᓯᖅ/ᒪᕐᕉᑦ/ᐊᒥᓱᑦ ᑌᓯᓂᕐᒧᑦ ᓱᓂᕐᓄᓗ)   

● ᑐᑭᒧᓂᒃ ᐅᖃᕆᐊᓪᓚᓲᖅ ᐱᖓᓱᐃᓂᒃ ᐅᖃᐅᓯᓕᓐᓂᒃ/8-

ᑦ ᐅᖃᕈᓯᕐᑕᓕᓐᓂᒃ ᐆᑦᑑᑎᒋᓗᒍ ᕿᒻᒥᖅ ᐃᓪᓘᑉ 

ᐊᑖᓃᑦᑐᖅ   

● ᐅᖃᐅᓯᕐᒥᒃ ᐊᑐᓲᖅ ᓇᓗᓇᖕᖏᑐᓂᒃ ᐅᓂᒃᑳᓱᓂ, 

ᑐᑭᓯᑎᑦᓯᓱᓂ, ᑐᑭᓯᓇᕐᑎᓯᑦᓱᓂ, ᓱᓂᐊᕐᑐᕆᔭᒥᓂᒃ 

o ᐅᖄᕕᒋᓗᑭᓪᓗᒍ - ᐅᖄᐅᓯᓪᓚᕆᓐᓂᒃ ᑐᓵᑎᓗᒍ ᓲᖑᔪᓂᒃ ᐅᖃᐅᓯᒻᒪᕆᓂᒃ.  ᓱᓇᓱᐊᓕᑐᐊᕈᕕᑦ 

ᐃᓚᐅᑎᓪᓗᒋ, ᐱᐅᓯᑐᖃᕐᓂᑦ ᐱᓇᓱᐊᖃᑦᑕᓗᑎᒃ ᐆᑦᑑᑎᒋᓗᒍ, ᓂᕿᑦᓴᔭᓕᐅᕐᓂᖅ, ᒥᕐᓱᓂᖅ, 

ᐃᕆᑕᕐᓂᖅ ᐊᕿᒡᒋᒥᒃ, ᓯᓂᑦᑕᕆᐊᕐᓂᖅ, ᓄᓇᓕᐊᕐᓂᓗ, ᐃᖃᓗᑦᓯᐅᓂᖅ, ᓄᓂᕙᓐᓂᖅ, ᒪᙯᓐᓂᖅ, 

ᐊᓃᖕᖑᐊᓂᖅ, ᓯᓚᒥ ᐱᖕᖑᐊᕕᓕᐊᕐᓂᖅ, ᐱᓚᓐᓂᖅ ᓇᑦᓯᕕᓂᕐᒥᒃ/ᕿᓚᓗᒐᕕᓂᕐᒥᒃ, 

ᕿᒧᑦᓯᒋᐅᕐᓴᓂᕐᒥᒃ, ᖁᕕᐊᓱᕝᕕᒥ ᐱᖕᖑᐊᖃᑕᐅᓂᕐᒥᒃ ᐊᓯᖏᓐᓂᓗ  

o ᐱᕕᑦᓴᓕᐅᕐᓗᒍ ᕿᑐᕐᙰᑦ ᐅᖄᕕᑦᓴᖃᕐᑎᓗᒍ ᑐᑭᓯᔭᐅᑎᑦᓯᖁᓗᒍᓗ. ᐃᔨᖏᒃ ᑕᑯᓐᓇᓗᒋᒃ 

ᓈᓚᑦᓯᐊᓗᒍᓗ ᖃᓄᐃᓕᒐᓱᐊᓂᖓ ᐃᓕᓐᓄᑦ. ᐅᖄᕕᒋᓗᒍ ᓱᑫᓐᓇᒪᖔᑦ ᐅᓪᓗᒥ, ᓱᓇᓂᒃ ᐱᒻᒪᕆᓐᓂᒃ 

ᐅᓪᓗᑕᒫᕐᓯᑎᒥᓂᒃ ᐊᑐᕐᓱᓂ.  

o ᑲᒃᑲᓛᖅ ᐅᖃᑐᐊᕐᐸᑦ ᐅᖄᑐᐊᕐᐸᓘᓐᓂᑦ ᑐᑭᒧᓂᒃ ᐅᖃᕆᐊᑭᑦᑐᓂᒃ, ᐅᖃᕆᐊᓪᓚᖃᑦᑕᓗᑎᑦ, 

ᐅᖃᐅᓯᕆᑫᓐᑕᖓ ᐅᖃᕆᐊᑦᑐᕆᐊᕌᐱᓪᓗᒍ ᐃᓚᐅᕐᑐᓗᒍ ᐅᖃᐅᓯᐅᑉ ᐅᐃᒍᓕᐅᑎᖏᓐᓂᒃ 

ᐊᒻᒪᓗᓘᓐᓃᑦ ᐅᖃᐅᓯᕐᒥᒃ ᐃᓚᓗᒍ. ᐆᑦᑑᑎᒋᓗᒍ, “ᐃᒪᖃᖕᖏᓚᒍᑦ, ᐁᓐ?” ᓚᑐᐊᕐᐸᑦ, ᑭᐅᒍᓐᓇᑌᑦ 

“ᓱᓕᕗᑎᑦ, ᐃᒪᖃᖕᖏᓚᒍᑦ, ᑭᓯᐊᓂ ᐃᒥᑦᑕᐅᑎᒃ ᙯᑲᐱᑦᓴᓚᐅᕐᐸᑦ”. “ᐊᓈᓇ, ᐅᓇ ᑐᕈᓯᐊᐱᒃ 

ᕿᐊᔪᑦ” ᓚᑐᐊᕐᐸᑦ, ᑭᐅᒍᓐᓇᑌᑦ “ᐋ, ᑐᕈᓯᐊᐱᒃ ᕿᐊᔪᖅ ᐃᔪᒃᑲᑲᒥ ᓰᕐᖁᖓᓗ ᐋᓐᓂᓱᓂ!”  

o ᕿᑐᕐᙰᑦ ᐅᖃᑦᓯᐊᖏᑐᐊᕐᐸᑦ ᐅᖃᐅᓯᕐᒥᓂᓘᓐᓃᑦ ᑕᒻᒪᑐᐊᕐᐸᑕ, ᑕᒻᒪᓂᕋᕈᓐᓀᓗᒋᒃ. 

ᑐᑭᓯᔭᐅᑎᒐᓱᐊᖔᖁᓗᒋᒃ ᐅᖃᕆᐊᓪᓚᓗᑎᒃ ᓈᒻᒪᓈᕐᓂᓴᐅᓕᕐᓗᑎᒃ   

o ᐃᓕᓭᔨᐅᖏᓐᓇᓕᒫᕐᓗᑎᑦ. ᑌᒪᖕᖓᓕᒫᖅ ᐃᓕᑦᓯᕙᓪᓕᐊᕕᑦᓴᖃᕐᒪᑦ ᕿᑐᕐᙰᑦ  

o ᓱᓇᑐᐃᓐᓇᓂᒃ ᑲᑎᕐᓱᐃᓗᑎᒃ (ᐆᑦᑑᑎᒋᓗᒍ, ᐱᕈᑦᑐᓂᒃ, ᐅᔭᕋᕐᓂᒃ) ᓄᓇᒥ. ᐃᓕᓴᕐᓗᒋᑦ 

ᑌᔭᐅᒍᓯᖏᓐᓂᒃ, ᖃᓄᖅ ᐊᑐᕐᑕᐅᒍᓐᓇᓂᖏᓐᓂᒃ, ᓱᓇ ᓂᕆᔭᐅᒍᓐᓇᒪᖔᑦ. ᐃᑲᔪᕐᓗᒋᑦ 

ᖃᐅᔨᓴᕐᑎᓗᒋᑦ ᑲᑐᕐᓴᑕᑦᑎᓂ. ᐊᓪᓚᖑᐊᖁᓗᒍ ᐊᑐᓂᒃ ᑲᑐᕐᓱᑕᕐᑎᓂ ᐅᖄᑎᓗᒍᓗ ᖃᐅᔨᒪᔭᒥᓂᒃ 

ᐳᓛᕐᑎᒥᓄᑦ  

o ᐃᓄᒻᒪᕆᓐᓄᑦ ᐳᓛᕆᐊᖃᑦᑕᓗᑎᒃ ᐅᓂᒃᑳᕈᓐᓇᒪᖔᑕᓗ ᕿᑐᕐᖓᓅᕕᑦ ᐊᐱᕐᓱᖃᑦᑕᓗᒋᑦ  

o ᑕᑯᓐᓈᖑᐊᖁᑦᑕᓗᒍ (ᑕᑯᓐᓈᖑᐊᕐᓂᖅ/ᖑᐊᑦᓴᓂᑦ). ᖑᐊᑦᓴᓂᖅ ᐃᑲᔪᕐᓯᓲᖅ ᐃᓱᒪᒐᓱᐊᕐᑎᓗᒍ 

ᐱᓀᓗᑕᕐᓂᒃ ᐋᕐᕿᓱᐃᒐᓱᐊᓂᖓᓂᒃ. ᐃᑲᔪᕐᓯᓗᒍ ᖑᐊᑦᓴᑎᓪᓗᒍ ᓱᓇᓗᑳᓂᒃ ᐊᑐᖁᓗᖑ 

ᐊᕙᑎᖓᓃᑦᑐᓂᒃ, ᐆᑦᑐᑎᒋᓗᒋᑦ (ᐃᕐᓯᕖᑦ, ᕿᔪᐃᑦ, ᐅᔭᕃᑦ)  ᐊᒥᓲᓗᐊᕐᑐᓂᒃ ᐱᖕᖑᐊᓂᒃ 

ᐁᑦᑐᔭᕈᓐᓀᓗᒋᑦ:  

o ᕿᒥᕐᕈᖃᑎᒋᓗᒍ ᐊᑐᐊᒐᕐᓂᒃ ᐊᑦᔨᖑᐊᓂᓗ ᐅᓪᓗᑕᒫᑦ. ᑎᒃᑯᑐᖃᑦᑕᓗᑎᑦ ᐅᖃᐅᓯᕐᓂᒃ 

ᐃᓄᑦᑎᑐᓪᓗ ᐊᓪᓚᒍᓯᕐᓂᒃ ᐊᑐᐊᒐᕐᓃᑐᓂᒃ. ᐅᖄᕕᒋᓗᒍ ᐃᓄᓐᓂᒃ ᐊᑐᐊᒐᕐᓃᑐᓂᒃ/ᐊᑦᔨᖑᐊᓂᒃ 

ᐃᑉᐱᓂᐊᖏᓐᓂᒃ (ᐆᑦᑑᑎᒋᓗᒍ, ᐊᓕᐊᖏᑐᖅ, ᐊᓕᐊᑦᑐᖅ, ᐊᓕᐊᕐᕈᐊᑐᖅ).  ᐊᐱᕐᓱᒋᐊᖕᖓᓗᒍ 

ᑭᐅᒋᐊᑐᔪᓂᒃ ᓱᔪᖃᓂᐊᓕᕐᒥᒪᖔᑦ ᐊᑐᐊᒐᕐᒥ, ᖃᓄᖅ ᐃᑉᐱᓂᐊᕐᒪᖔᑦ ᐅᓂᒃᑳᑕᐅᔪᖅ ᐊᓯᖏᓪᓗ. 

ᐊᑐᐊᕐᓯᒋᐊᓪᓚᓗᑎᒃ ᑖᑦᓱᒥᖓᑦᓭᓇᖅ ᐅᓪᓘᐃ ᐊᓯᐊᓂ, ᐊᒥᓱᒐᓛᓂᒃ ᒪᑉᐲᒋᑐᐊᕈᑦᑎᒃ, 

ᐊᐅᓚᔨᓂᐊᕐᒪᖔᑦ ᓱᓂᐅᓂᐊᓕᕐᒥᔪᒥᒃ ᖃᐅᔨᒐᓱᐊᕐᓗᒍ ᐅᓂᒃᑳᑕᐅᔪᒥ.  

o ᐅᓂᒃᑳᑐᐊᓂᒃ ᐅᓂᒃᑳᓂᓗ ᐅᓂᒃᑳᕕᒋᓗᒍ ᑲᒃᑲᓛᒍᑦᓱᑎᑦ ᐱᐅᓯᕕᓂᕐᓃᕕᑦ ᑐᓴᕐᓯᒪᔭᕐᓃᕕᓪᓗ 

ᐅᖄᑦᓱᓂ ᐊᓯᖏᓐᓂᓗ  

● ᐅᖃᑦᓯᐊᕈᓐᓇᓕᕐᑐᖅ ᐃᓘᓐᓇᑲᓵᖏᓐᓂᒃ 

ᐅᖃᕐᑕᐅᒍᓯᕐᓂᒃ.   

● ᐅᖃᕐᖃᔭᖕᖏᑐᐃᓐᓇᕆᐊᓕᒃ ᒐ, ᓚ, ᕋ ɬ  

 

 

 

 

 

 

 

 

 

  

ᐊᒻᒪᓗᓘᓐᓃᑦ ᐅᓂᒃᑳᓕᐅᕐᓗᑎᑦ   

o ᐱᖕᖑᐊᖃᑎᒋᓗᒍ.  

o ᓇᓪᓕᐊ ᐊᑦᔨᐅᖏᓐᓂᓴᖅ?”- ᐆᑦᑑᑎᒋᓗᒍ, ᒥᕐᓲᑎᑎᑦ ᒪᖏᑦᑕᐅᑉ ᖄᖓᓅᓚᐅᒃᑭᑦ. ᐃᓓᓗᑎᑦ 

ᓱᓇᑐᐃᓐᓇᒥᒃ ᐃᓚᒋᔭᐅᒋᐊᖃᖕᖏᑐᒥᒃ. ᐊᐱᕐᓱᓗᒍ ᓇᓪᓕᐊ ᐃᓚᒋᔭᐅᒋᐊᖃᖕᖏᒪᖔᑦ 

ᐅᖃᖁᓗᒍᓗ ᓱᒧᑦ ᐃᓚᒋᔭᐅᒋᐊᖃᖕᖏᒪᖔᑦ.  

o “20 ᐊᐱᕐᓲᑏᑦ” ᐱᖕᖑᐊᕈᓰᑦ: ᓇᓪᓕᑭᑕᕐᓗᑎᒃ ᐃᓱᒪᒐᓱᐊᕐᓗᑎᒃ ᓱᓇᑐᐃᓐᓇᒥᒃ - ᐊᓯᑎᒃ 

ᓇᓚᐅᑦᓵᑎᓗᒋᑦ ᓱᓇᐅᒻᒪᖔᑦ ᐊᐱᕐᓱᓗᑎᒃ ᐋ/ᐊᐅᑲ ᐊᐱᕐᓲᑎᓂᒃ.  ᐆᑦᑑᑎᒋᓗᒍ, ᐆᒪᔫᕚ?  

ᕿᔫᑦᓱᓂ?  

o ᓱᓇᐅᒻᒪᖔᑦ ᓇᓚᐅᑦᓵᖑᕐᐊᓃᑦ: ᓇᓚᐅᑦᓵᖑᐊᕋᑦᓴᓕᐅᕐᓗᑎᑦ ᓇᓚᐅᑦᓵᑎᓗᒍᓗ ᕿᑐᕐᙰᑦ. 

ᐆᑦᑑᑎᒋᓗᒍ, ᕿᓚᒻᒦᐳᖓ ᐅᓐᓄᐊᒥ, ᐃᓚᖓᓂ ᐊᒻᒪᓗᑭᑖᒍᓱᒍᕗᖓ ᐃᓛᓐᓂᓗ ᑐ ᒍᔫᔮᓲᒍᑦᓱᖓ 

ᐊᓯᖏᓪᓗ ᐱᖕᖑᐊᕈᑎᑦᓭᑦ   

o ᐊᐅᓚᔨᓂᕐᒧᑦ ᐱᖕᖑᐊᕈᑏᑦ  

o ᐃᓄᑦᑎᑐᑦ ᐊᓪᓚᒍᓯᕐᓂᒃ ᑕᑯᓐᓈᐳᖓ ᓚᖃᑎᒋᖕᖑᐊᓗᒍ: ᐆᑦᑑᑎᒋᓗᒍ, “ᑕᑯᓐᓈᐳᖓ 

ᐃᔨᐊᐱᓐᓅᕙᖓ ᐱ-ᒥᒃ ᐱᒋᐊᕐᕕᓕᒻᒥᒃ”  

o  ᓭᒪ ᓚᔪᖅ: ᒪᓕᒋᐊᓕᖏᑦ ᓯᕕᑦᑐᐸᓪᓕᐊᑎᑯᑖᕐᓗᒋᑦ.  

o ᓈᓚᒋᐅᕐᓴᑎᓗᒍ ᑐᑭᓯᒋᐅᕐᓴᑎᓗᒍᓗ ᐊᐱᕐᓱᓗᒍ ᐃᑲᔪᕈᓐᓇᒪᖔᑦ (ᐆᑦᑑᑎᒋᓗᒍ, “ᖃᓗᕋᐅᑎᐊᓗᒃ 

ᙯᒍᓐᓇᑌᑦ, ᖃᓪᓗᑎᒃ ᐴᒍᑕᕐᓗ”; “ᑲᓈᖏᑦᑑᒃ ᐃᓪᓗᐅᑉ ᐊᑖᓅᕐᓗᒋ”; “ᐃᑭᕐᖑᐊᑭᒃ ᖃᓪᓕᑲᓪᓛᑭᓪᓗ 

ᐊᒧᑦᑕᑐᒨᓚᐅᒃᑭᒃ”.  

o ᓇᓗᓇᕐᑐᓂᒃ ᑭᐅᒐᓱᐊᕆᐊᒥᒃ ᐊᐱᕐᓱᒋᐊᓛᓗᒍ. ᐃᓱᒪᒐᓱᐊᕈᑎᒋᓂᐊᕐᑕᖏᓐᓂᒃ ᐊᑦᔨᒌᖕᖏᑐᓂ 

ᐱᓀᓗᑕᕐᓂᓗ ᐋᕐᕿᒐᓱᐊᕈᑎᒋᓂᐊᕐᑕᖏᓐᓂᒃ ᐊᐱᕐᓱᓗᒍ.  ᐆᑦᑑᑎᒋᓗᒍ, “ᓱᓂᐊᕐᑐᕆᑦᓯᓕᕆᕕᑦ?” 

“ᖃᖓ ᐱᕕᑦᓴᖃᓛᕐᑐᕆᕕᑦ?”  

o ᐃᖕᖏᖃᑎᒋᓗᒍ. ᐃᖕᖏᓗᑦᑖᕆᐅᕐᓴᑎᓗᒍ, ᐃᓇᖁᐃᒋᐅᕐᓴᑎᓗᒍ, ᑖᓂᓯᖕᖑᐊᓗᑎᓪᓗ.   

o ᑕᑯᓐᓇᑎᑦᓯᐊᕋᓱᐊᖃᑦᑕᓗᒍ ᐃᓄᑦᑎᑑᕐᑐᓂᒃ ᑕᓚᕖᓴᒃᑯᑦ ᓈᓚᓪᓗᓂᓗ ᑐᓴᐅᑎᒥᒃ ᐃᓄᑦᑎᑑᕐᑐᒥᒃ  

o ᑲᔪᓯᓗᑎᑦ ᐃᓕᓴᕐᓗᒍ ᐃᓚᒌᓐᓂᒥᒃ ᐃᓅᖃᑎᖃᕐᓂᒥᓪᓗ ᐃᓄᑦᑎᑐᑦ   

o ᐃᑉᐱᓂᐊᕐᓂᓂᒃ ᐅᖄᖃᑎᒋᑦᓯᐊᓗᒍ ᐅᖃᐅᓯᕆᒋᐊᓕᖏᓐᓂᓗ ᐃᓕᓴᕐᓗᒍ ᐃᑉᐱᓂᐊᒥᓂᒃ ᐅᖄᓕᕈᓂ. 

ᓇᓪᓕᐊᓂᒃ ᐃᑉᐱᓂᐊᕐᓂᒥᒃ ᐅᖄᒋᐊᖃᕐᒪᖔᑦ ᐃᓕᓴᕐᓗᒍ ᓇᓪᓕᐊᓂᒃ ᐊᐅᒡᒉᓯᒪᒋᐊᖃᕐᒪᖔᑦ 

(ᓂᖓᕐᓂᑦ ᐱᔪᓗᑦᓴᓂᖅ). ᐃᑲᔪᕐᓗᒍ ᐃᑉᐱᓂᐊᒥᓂᒃ ᐊᐅᒡᒉᓯᒪᒋᐅᕐᓴᑎᓪᓗᒍ.  

o ᕿᑐᕐᖓᐱᑦ ᐅᑭᐅᖏᑦ ᓈᒻᒪᓕᑐᐊᕐᐸᑕ, ᐃᓕᓴᕆᐊᕐᑎᖃᑦᑕᓗᒍ ᐃᓕᓴᕆᐊᖕᖓᑐᓄᑦ ᖃᐅᑕᒫᑦ. 

ᐊᒥᓱᓂᒃ ᐅᖃᐅᓯᒻᒪᕆᓐᓂᒃ ᐃᓕᑦᓯᓛᕐᑐᑦ, ᓈᓚᓐᓂᒥᒃ ᐃᓅᖃᑕᐅᓂᕐᒥᓗ ᐃᓕᑦᓯᓗᑎᒃ ᑖᕙᓂ  

o ᐃᓕᓴᕐᓗᒍ ᓇᓗᓇᖕᖏᑐᓂᒃ ᐃᓄᑦᑎᑐᑦ ᐊᓪᓚᒍᓯᓂᒃ ᖃᐅᑕᒫᓪᓗ ᐃᓄᑦᑎᑑᓕᕐᑎᕆᖃᑦᑕᓗᑎᒃ 

ᐊᓪᓚᓯᒪᔪᓂᒃ    

o ᐃᑲᐅᕐᓂᑐᐃᓐᓇᒥ ᑲᒪᑎᖃᑦᑕᓗᒍ ᑕᑯᓐᓇᓂᖓ ᐆᑦᑑᑎᒋᓗᒍ (ᑕᓚᕖᓴᕐᓂᖓ, ᐱᖕᖑᐊᕈᑎᓐᓂᖓ, 

ᖃᕆᑕᐅᔮᓕᕆᓂᖓ. ᑲᒃᑲᓛᑦ ᐃᓕᑦᓯᔪᐊᓲᑦ ᐊᑑᑎᓪᓚᕆᑦᑕᒥᓂᒃ ᓱᖃᕐᓯᒍᑎᒥᓂᓗ ᐃᓄᒻᒪᕆᓐᓃᓱᑎᒃ 

ᑲᒃᑲᓛᒍᖃᑎᒥᓂᓗ. 

 


